
Şəkil 5-də Azərbaycanda 2010-2019-cu illər üzrə tu-
rizm sektorunda fəaliyyət göstərən səyahət agentliklərinin 
və turoperatorların, mehmanxana və mehmanxana 
tipli müəssisələrin sayı verilmişdir və göründüyü kimi, 
son illərdə turizm fəaliyyəti ilə bağlı subyektlərin və 
müəssisələrin sayı artmaqdadır. 

Şəkil 5. Azərbaycanda 2010-2019-cu illər üzrə turizm 
sektorunda fəaliyyət göstərən səyahət agentliklərinin 
və turoperatorların, mehmanxana və mehmanxana 
tipli müəssisələrin sayı (ARDSK-nın məlumatları üzrə 
müəllif tərəfindən hazırlanmışdır). 

Lakin pandemiyanın təsirindən ölkəmizin turizm 
sektorunda da vəziyyət tamamilə dəyişilmişdir və 
hazırda bu sahədə ixtisaslaşan müəssisələr əsasən öz 
fəaliyyətlərini dayandırmışlar. Təsadüfi deyildir ki, ölkə 
Prezidenti İlham Əliyevə görə: “Turizm pandemiya 

şəraitində ən çox zərər çəkmiş sahələrdən biridir. Biz 
bunu Azərbaycanda da, bütün dünyada da müşahidə 
edirik ona görə ki, əvvələn pandemiya dövründə tu-
rist axını təbii olaraq çox azalıb, lakin postpandemiya 
dövründə də bu sahənin bərpa olunması, əlbəttə, 
müəyyən məhdudiyyətlərlə bağlı olacaq” [13]. Buna 
görə də, turizm sektorunun və onun müəssisələrinin 
fəaliyyətinin əsas etibarı ilə həyata keçirilməsi prosesləri 
postpandemiya dövründə baş tutacaqdır. Postpan-
demiya dövründə turizm sənayesinin daha çox dəstəyə 
ehtiyacı olan sahə kimi qiymətləndirilməsi obyektiv 
reallıqlara söykənmişdir. Ölkəmizdə turizm sahəsində 
sahibkarlara verilən dəstək proqramlarının və növbəti 
mərhələlərdə turizmin bərpa edilməsinə hazırlıq işlərinin 
görülməsi fazası intensiv xarakter daşıyır [14]. 2020-
ci il ərzində ölkəmizə gələn turistlərin sayı 4 dəfəyə 
qədər azalmışdır. Pandemiya şəraitində ölkədə tu-
rizm sektorunun fəaliyyətinin davam etdirilməsi üçün 
tanıtım stategiyasına üstünlük verilmiş, onlayn platfor-
malar və təlim mərkəzləri yaradılmış, daxili turizmin 
bərpası istiqamətində işlər aparılmışdır. “Yeni turizm 
destanasiyaların təqdimatına başlanılmışdır. Düşünürük 
ki, Qarabağ destanasiyası ilk mərhələdə daxili turizm 
üçün, Azərbaycan diasporunun nümayəndələri üçün 
maraqlı olacaq. İşğaldan azad olunmuş ərazilərin turizm 
strategiyası və Şuşanın turizm konsepsiyası üzərində iş 
gedir. 2021-ci ilin sonuna qədər turizm sektoru qismən 

Şəkil 4. Azərbaycanda turizm sektorunda yaradılan əlavə dəyərin ümumi məbləğinin dinamikası, 2015-2019-cu 
illər, mln. manat (ARDSK-nın məlumatları üzrə müəllif tərəfindən hazırlanmışdır).

reabilitasiya olunacaqdır” [15]. Bu amillər baxımından, 
2021-ci il pospandemiya dövründə turizm sektorunun və 
onun müəssisələrinin fəaliyyətinin sabitləşdirilməsi üçün 
həlledici önəm kəsb edəcəkdir.

 
NƏTİCƏ

Beləliklə, postpandemiya şəraitində dünyada turizm 
sektorunun və müəssisələrinin rəqabətqabiliyyətinin 
artırılması baxımından bir qrup amillərə və trendlərə daha 
çox diqqət yetirilməsi lazım gələcəkdir:

- turizm sektorunun fəaliyyəti üçün bu vaxta 
qədər səmərəli hesab olunan əksər yanaşmaların və 
mexanizmlərinin qlobal təhdidlərdən yaranan yeni şəraitə 
uyğun olaraq təkmilləşdirilməsi tələb olunur;

- turizm müəssisələrinin fəaliyyətində və xidmətlərin 
təşkilində keyfiyyət və kəmiyyət göstəriciləri ilə barabər, 
təhlükəsizlik amilinin, xüsusilə turistlərin sağlamlığı 
ilə bağlı məsələlərin daha çox ön plana çıxacağı 
proqnozlaşdırılır;

- ölkəmizdə turizm sektorunun fəaliyyətinin 
bərpasında və canlandırılmasında Qarabağ amili – 
işğaldan azad olunmuş ərazilərdə turizmin inkişaf 
etdirilməsi üzrə məqsədli dövlət proqramının həyat 
keçirilməsi daha səmərəli hesab oluna bilər və s. 

Açar sözlər: postpandemiya şəraiti, dünya turizmi, 
turizm sektoru, turizm müəssisələri, rəqabətqabiliyyətlilik 
problemləri, turizm müəssisələrinin reabilitasiyası, 
postpandemiya şəraitində turizm müəssisələrinin inkişaf 
istiqamətləri.

РЕЗЮМЕ
НАПРАВЛЕНИЯ ПОВЫШЕНИЯ 
КОНКУРЕНТОСПОСОБНОСТИ 

ТУРИСТИЧЕСКОГО СЕКТОРА И 
ТУРИСТИЧЕСКИХ ПРЕДПРИЯТИЙ МИРА В 

ПОСТПАНДЕМИЧЕСКИХ УСЛОВИЯХ

В статье исследованы направления повышения 
конкурентоспособности туристического 
сектора и туристических предприятий мира в 
постпандемических условиях. Раскрыта сущность 
и особенности туристического сектора в мире. 
Рассмотрены основные тенденции развития 
туристического сектора и его влияние на мировую 
экономику. Анализирована доля туристического 
сектора в мировом ВВП. Дана доля туристического 
сектора, влияющая на формирование мирового ВВП. 
Анализирована численность туристов в разных 
странах мира. Дана динамика общей добавочной 
стоимости, созданной в туристическом секторе 
Азербайджана. Анализированы основные показатели 
туризма в Азербайджане. Отмечены образовавшиеся 
проблемы в секторе туризма и пути их решения в 
связи с последствиями пандемии. Подготовлены 
рекомендации и даны предложения по смягчению 
негативных последствий COVID-19 в ближайшей и 
долгосрочной перспективе. 

Ключевые слова: постпандемические условия, 
мировой туризм, туристический сектор, 
туристические предприятия, проблемы 
конкурентоспособности, реабилитация 
туристических предприятий, направления развития 
туристических предприятий в постпандемических 
условиях.

SUMMARY 
DIRECTIONS FOR IMPROVING THE COMPETI-

TIVENESS OF THE TOURISM SECTOR AND 
TOURISM ENTERPRISES OF THE WORLD IN 

POST-PANDEMIC CONDITIONS

The directions of increasing the competitiveness of 
the tourism sector and tourism enterprises of the world in 
post-pandemic conditions are investigated in the article. 
Essence and peculiarities of tourism sector in the world 
are considered. The main trends of tourism sector de-

velopment and its influence on the world economy are 
given. The share of the tourism sector in world GDP and 
the share of the tourism sector affecting the formation of 
world GDP are analyzed. The number of tourists in differ-
ent countries of the world is given too. The dynamics of 
total value added created in the tourism sector of Azer-
baijan is analyzed then. The main indicators of tourism in 
Azerbaijan are considered. The emerging problems in the 
tourism sector and ways to address them in the after-
math of the pandemic are noted. Recommendations and 
proposals to mitigate the negative effects of COVID-19 in 
the near and long term are given in the end of the article.

Key words: post-pandemic conditions, world tourism, 
tourism sector, tourism enterprises, problems of competi-
tiveness, rehabilitation of tourism enterprises, directions 
of development of tourism enterprises in post-pandemic 
conditions.

Azərbaycan Respublikasının Prezidenti cənab 
İlham Əliyev Azərbaycan təhsilinin qarşısında duran 
əsas məsələnin istiqamətini qeyd edərkən demişdir 
ki, bizim ən böyük resursumuz insanlarımızın bili-
yidir, savadıdır. “Biz öz imkanları-mızdan səmərəli 
istifadə edərək maddi kapitalı insan kapitalına 
çevirməliyik” (6, s19). XXI əsrin əsas kapitalı 
ölkələrin maliyyə imkanları və təbii resursların 
zəngin olması ilə bərabər eyni zamanda intellektual 
potensial hesab edilir. Bu istiqamətdə əldə olunan 
ümumiləşmiş nəticə ondan ibarətdir ki, intellek-
tual potensialın inkişafını təmin etməkdən ötəri 
məktəbəqədər təhsil, universal biliklərə yiyələnmə, 
fasiləsiz təhsil, millilik, multikulturallığı, yeni təhsil 
maliyyələşməsi modelinin tətbiq edilməsidir.

Qloballaşma şəraitində orta təhsil sistemi 
yeni həyat və düşüncə tərzi, əxlaqi və mənəvi 
mədəniyyət, davranış modellərinin sosial-mədəni 
özünəməxsusluğu və milli-mədəni dəyərlərin 
orjinallığı cəmiyyətdə yüksək maraq doğurur. 
Müasir şəraitdə təbii-tarixi inkişaf prosesi subyektiv 
amillərin təsiri ilə sosial-tarixi prosesə çevrilməyə 
başlayır.Texnoloji, iqtisadi, siyasi, sosial və 
mədəni amillər məkan və zamanla öz güclü təsirini 
göstərir. Qloballaşma istər böyük, istərsə də kiçik 
ölkələri yeni təhlükələr qarşısında eyni dərəcədə 
zəifliyə düçar etməyə istiqamət alır. Bu səbəbdən 
qlobal dəyişikliklər dövründə əxlaqi-mənəvi 
dəyərlərin texnoloji əsaslarının formalaşması 
daim diqqət mərkəzində saxlanılmalıdır. Əxlaqi-
mənəvi dəyərlər hər bir xalqın inkişaf yolunda 
keçdiyi mövcud milli irsin və müasir dövrdəki 
münasibətdən bəhrələnir(2, s.19). Bir sözlə, 
mədəni irsin mövcudluğu sayəsində formalaşan 
mədəniyyət, özünü kənar təsirlərdən mühafizə etmək 
immunitetinə malik olur. Bu baxımdan Azərbaycan 
təhsil sisteminin formalaşması uzun tarixi prosesin 
nəticəsidir. Tarixi mənbələrdən də məlumdur ki, 
Azərbaycan ərazisində mədəniyyətin inkişafı hələ 

eramızın əvvəlindən formalaşıb. Qədim və abad, 
incə memarlığı ilə seçilən şəhərlərdə kitabxanalar 
fəaliyyət göstərib. Xalqımızın müdrikliyi, elmə, 
yaradıcılığa sonsuz marağı və hər bir məsələyə haqq 
ədalət prizmasından yanaşması, milli xüsusiyyətlərin 
təcəssümü olan şifahi xalq ədəbiyyatımızın 
nümunələrində də aydın şəkildə əksini tapıb. Qədim 
bir xalq olaraq təhsilə və elmə olan münasibət 
müxtəlif tarixi mərhələlərdə özünü mədəniyyətin 
demək olar ki, bütün sahələrində büruzə vermişdi. 
Məhz bunun sayəsində coğrafi bölgədə qeyd 
olunan sahədə tarix boyu inkişafın nəsildən-nəslə 
ötürülməsi baş vermişdi. 

Bəşəriyyət nəticələrini ümumiləşdirməklə yanaşı, 
üçüncü minilliyin həyat fəaliyyət istiqamətlərini 
də müəyyənləşdirir. Sosial mədəni inkişafda, 
orta təhsilin müəyyən mədəni tip və səviyyə ilə 
səciyyələndiyi, bir-birini ardıcıl əvəz edən tarixi 
pillələr keçmişdir. Bu inkişaf prosesi nəticəsində 
ibtidai cəmiyyətlərin daxilində yaranan insan 
idealları, ruhi və maddi dəyərlərin yenidən istehsalı 
və onların texnoloji, intellektual və etik baxımdan 
təkmilləşməsi baş verir. Tarixi təcrübəyə müraciət 
etməzdən əvvəl, dünya mədəni inkişafının müh-
üm mərhələlərini, bəşəri inkişafın sosial mədəni 
qanunauyğunluqlarını düzgün qiymətləndirməyə im-
kan verən bir neçə mədəni məntiqi nəzəri məsələləri 
nəzərdən keçirək.

Qlobal dünyanın informasiya bolluğu şəraitində 
məktəbin, təhsilin vəzifələri dəyişir. Ağlın, intellek-
tin inkişaf edilməsi ön plana keçir. Dünyanın təhsil 
məkanında təkcə bilik və bacarıqlar deyil, dəyərlər, 
səriştələr şəxsiyyətin inkişafında mü hüm atribut kimi 
qiymətlənir və bu gün təhsilin keyfiyyət göstəriciləri 
kimi qəbul edilir. Azərbaycan müstəqillik əldə 
etdikdən sonra təhsil sahəsində islahatlar təkamül 
yolu ilə pillə-pillə aparılır (6, s.4). Cəmiyyətimizin 
ehtiyac və tələbatlarına uyğun belə bir təhsil sistemi-
nin qurulmasında demokratikləşmə, humanistləşmə, 

UOT 101.1

Fəlsəfə

inteqrasiya, diferensiallaşma, fərdiləşmə, mühüm 
pedaqoji prinsiplər kimi nəzərə alınır. Şəxsiyyətin 
maraq və ehtiyaclarını, arzu və istəklərini əsas 
götürməklə təhsil alanların mənafeyinə xidmət 
göstərmək ön plana çəkilir. Beləliklə, təhsilin 
bütün sahələrində dönməz xarakterə malik ardıcıl 
və sistemli işlərə rəvac verilir. Orta ümumtəhsil 
məktəblərində kurikulum islahatları elmi əsasda 
məqsədyönlü, planlı şəkildə həyata keçirilir. Kuri-
kulum modelinə müraciət olunması yuxarıda qeyd 
olanların bir məcraya gətirməsinə, bir xətt üzrə 
qurulmasına imkan yaratmışdır. Fənn kurikulumları 
mahiyyət etibarı ilə cəmiyyət üçün hərtərəfli inkişaf 
etmiş şəxsiyyətin formalaşmasına imkan yaradır. 
Cəmiyyətin tələblərinə cavab verən nəticə yönlü, 
şəxsiyyət yönlü xarakterə malik vətəndaş yetişir. 
Orta təhsildə standartları tətbiq olunur ki, nəticədə 
ona müvafiq normalar və qaydalar tərtib olunur. 
Burada müəllimin peşəkarlığı səviyyəsi və tədris 
keyfiyyəti aşkarlanır. 

Orta təhsil gələcəkdə mütəxəssis kimi formalaşan 
insan yaradır. Elə bir insan ki, orta təhsilin nəzərdə 
tutduğu proqrama uyğun olan ilkin bilikləri özündə 
əks etdirsin. Burada önəmli olan odur ki, formalaşan 
insan öz yaşadığı mühit üçün yararlı şəxsiyyətə 
çevrilsin. Özündə yüksək intellekt, sosial fəallıq, 
emosional zənginlik və humanizmi birləşdirsin 
(1, s.24). İnsanın şəxsiyyət kimi formalaşması 
istiqamətində mədəni inkişaf üçün daha mühüm 
səciyyə daşımağa başlasın. Belə yanaşma, har-
monik inkişaf etmiş insanı nəzərdə tutan H. Mannın 
“mütləq insan ” formuluna uyğun gəlsin. Nəzərdən 
qaçırmaq olmaz ki, ingilis filosofu Frensis Bekonun 
fikirlərinə əsaslansaq, təhsilin önəmli olmasının əsas 
əlaməti bilik olsa belə, əgər o insana fayda vermirsə 
deməli lazımsız zinətdir. Baxmayaraq ki, mütəfəkkir 
biliyi “güc” adlandırır. 

Azərbaycanda orta təhsil sistemi təhsil 
strategiyası əsasında yaradılıb. Təhsil strategiyasının 
məzmun-mahiyyətini müəllim-şagird münasibətinə 
yeni yanaşma üsulu təşkil edir. Burada müəllimin 
təlim prosesində istifadə etdiyi forma, üsul və 
texnika nəzərdə tutulur. Burada müəllimlər 
strategiyaya uyğun olanı seçir, ya da ki, yaradıcı 
qabiliyyəti və səriştəsi olanlar yeni strategiya 
hazırlayaraq ondan istifadə edirlər. Fəal təlim özü-
özlüyündə bir texnika və ya texnologiyadır(1,s.27). 
Təlimin ənənəvi məzmunu müəllimin irəli sürülən 
məsələyə özəl yanaşma tərzindən çox asılıdır. Onun 
istiqamət verici rola malik olması şagirdlərin daha 
çox müstəqil fəaliyyət göstərməsini, təşəbbüskar 

olmasını artırmaq üçün səylərdən ibarət olmalıdır. 
Ümummilli lider Heydər Əliyev qeyd edirdi 
ki, cəmiyyətin gələcək tərəqqisi nəyi və necə 
öyrətməyimizdən aşlıdır. Kulturoloji tədqiqatların 
ümumi metodologiyası kimi, tərəfimizdən, dialek-
tika (Hegel fəlsəfəsi daxil olmaqla), tarixilik prinsipi 
və məntiq (Lütfi-Zadənin qeyri-səlis nəzəriyyəsi 
daxil olmaqla) seçilmişdi.

Bu metodologiyaya istinad, bəşəriyyətin ruhi 
və maddi inkişafının tarixi proses kimi bütöv 
bir tam halında dərk etməsini asan edir. Qədim 
dövrlərdən indiyə qədər, insanın fikri və hissi ilə 
yaradılan ruhi mədəniyyət insan davranışının ilkin 
şəraitidir. İnsanın və cəmiyyətin inkişafı nəticəsində 
formalaşmış şüur, baxış, zövq, xarakter və dəyər 
istiqamətləri onun vətəndaş mövqeyi, enerji və 
yaradıcı təşəbbüskarlığını müəyyən edir. Bununla 
yanaşı, şəxsiyyətin fəaliyyət uğurları onun bi-
lik, bacarıq və intellektual potensialının inkişaf 
səviyyəsindən asılıdır.

Mədəniyyət onun daşıyıcısı və istehlakçısından, 
onun yaradıcısı olan insanın özündən başlayır. İnsan 
mədəniyyətinin beş əsas xarakteristikası ilə ölçülən 
düstur mövcuddur: bilik, bacaracaq, mütəşəkkillik, 
mənəviyyat yaradıcı fəaliyyət. Bilik-elm və təhsil 
üzərində qərarlaşır. Bacaracaqlar həyat fəaliyyət 
üsulundan, qabiliyyətlər, vərdiş, təcrübə və enerjidən 
asılıdır. Mütəşəkkillik nizam intizam, kulturologiya, 
effektivlik, həyat fəaliyyəti, sosial məsuliyyət və 
iradənin olmasını tələb edir. 

Minilliklər ərzində bəşəriyyətin sosial-mədəni 
inkişafının başlıca hərəkət-verici qüvvəsi ağıl, bilik 
və humanizm olmuşdu. Bu baxımdan bütün təhsil 
pillələri kimi orta təhsil də, cəmiyyətin mədəni 
inkişafının mühüm komponenti hesab edilir. Orta 
təhsilin milli xüsusiyyətləri özündə əks etdirməsi 
vacib şərt hesab edilir. Elm, təhsil və mədəniyyət 
yeni dövr mədəniyyəti inkişafının dominantı 
olmalıdır. Dünya elm xadimlərində olan intellektual 
gücə istinadən həqiqətə, bəşəriyyətin daha uğurlu 
gələcəyinə doğru gedən yolu işıqlandırırdı. 

Xalqımızın müdrikliyi, elmə, yaradıcılığa 
sonsuz marağı və hər bir məsələyə haqq ədalət 
prizmasından yanaşması, milli xüsusiyyətlərin 
təcəssümü olan şifahi xalq ədəbiyyatımızın 
nümunələrində də aydın şəkildə əksini tapıb.

 Dünya xalqlarının mənəvi sərvətlər xəzinəsinə 
daxil olan, ulu əcdadlardan bizə yadigar qalmış 
“Kitabi-Dədə Qorqud“ dastanı 1300 il ərzində 
xalqımızın mənəvi qidası olub, milli ruhun 
yaşamasına, millətimizin mübarizə aparmasına, öz 

milli mənliyini hifz etməsinə daim yardım göstərib. 
Təqdirəlayiq haldır ki, bütövlükdə qədim maarif 
və təhsil ölkəsi olan Azərbaycanda hər bir şəhər və 
kənddə dini dəyərlərin təbliğ edildiyi məscidlərin 
yanında, yaxud da ayrılıqda mədrəsələr, mol-
laxanalar fəaliyyət göstərib, uşaqlar dini təhsillə 
yanaşı, oxuyub yazmağı, dünyəvi elmləri də 
öyrəniblər. Hələ Nizami Gəncəvinin yaşadığı dövrdə 
mədrəsələrdə, qədim üslublu məktəblərdə 24 fənni 
əhatə edib “ədəbi kompleks” adlanan elmlərin 
əsasları öyrədilib. Klassiklərin bədii əsərlərində 
təbiət, fəlsəfə, tarix, astronomiya və digər elmlərə 
dair məlumatlar–obrazlı informasiyalar, məhz həmin 
dövrdə verilən təhsilin nəticələridir. 

Azərbaycanda elmin, təhsilin inkişafına daim 
xüsusi önəm verilsə də, respublikamızda təhsil 
sahəsinə mərkəzləşmiş rəhbərliyi həyata keçirən ilk 
dövlət qurumu ötən əsrin əvvəllərində, Azərbaycan 
Demokratik Cümhuriyyəti dövründə yaradılıb. 
Keçən əsrin axırlarında başlanan təhsil islahatı 
onun məzmununun yeni olmasını, təkmil olmasını 
mühüm bir problem kimi irəli sürdü. Təhsil Nazirli-
yinin göstərişi ilə dərslik konsepsiyasının layihəsi 
hazırlandı, dərslik siyasəti formalaşdı. Bu sahənin 
mütəxəssisləri qısa müddətdə ana dili dərsliyinin 
tərtibi prinsiplərini hazırladılar. 

Orta ümumtəhsil məktəbi üçün dərslik problemi-
nin perspektivinin müəyyənləşməsi çox mürəkkəb 
kompleks vəzifə olub, yalnız müvafiq konsepsiya 
əsasında həll edilə bilər. Konsepsiya aid olduğu 
sahənin istiqamətini müəyyən edən konstruktiv 
prinsiplərin məcmusudur. Azərbaycanda qeyd olu-
nan sahənin eksperti hesab edilən Y.Ş. Kərimovun 
fikirlərinə görə dərslik konsepsiyası üç əsas aspektlə 
müəyyənləşir:1.Fəlsəfi. 2.Fəndən asılı olaraq nəzəri-
didaktik.3.Didaktik-psixoloji (4, s.122).

Bu problemlərin həllində əsas istiqamətləri 
müəyyən edən konsepsiyada məntiqi olaraq geniş 
yaradıcı kollektivin səyi tələb olunur. Bunlardan 
nəzəriyyəçi alimlərin, pedaqoqların, psixoloqların, 
metodistlərin, rəy verənlərin, redaktorların, 
korrektorların, bədii tərtibatçıların və sairələrin 
əməyi sərf olunur. Hər biri üçün dəqiq konkret 
tələblər və qaydalar mövcuddur. Burada alimlərin 
dərsliyin yenilənməsi və tez-tez dəyişməsi ilə 
bağlı yekdil fikrin mövcud olmaması, təbii hal 
kimi alimlər tərəfindən qəbul edilir. Burada orta 
məktəb üçün önəmli olan dərslik dilinin sadə, 
aydın, anlaşıqlı və hədəfi əldə etmək üçün, 
materialın məzmununu mənimsəmək müm-
kün olsun. Müasir orta təhsil sistemində təlimin 

əsas məzmununun mənimsənilməsi nəticəsində 
bacarıqların bərqərar olmasında təfəkkürün empirik-
nəzəri xüsusiyyətindən geniş istifadə olunur (3, 
s.34). Empirik təfəkkür hadisəni, nəzəri təfəkkür 
mahiyyəti əks etdirir. Məktəb bu baxımdan 
şagirdlərdə əsasən nəzəri təfəkkürü, alman 
filosofu Hegelin sözləri ilə desək, ağıllı-dialektik 
təfəkkürü formalaşdırmalıdır. XXI əsrdə təhsilin 
müxtəlif pillələrində xarakter etibarı ilə fərqlənən 
yeni təfəkkür tipinin formalaşması təhsilin əsas 
vəzifəsinin birinə çevirməlidir. Məktəbdə şagirdlərə 
müəyyən fənlər üzrə biliklər verməkdən daha çox 
bu biliklərin toplanması yollarını mənimsətmək 
lazımdır. Bu halda tədris prosesində şagirdlərə təkcə 
biliyin aşılanması getmir, onlarda ilk növbədə nəzəri 
təfəkkür və ya insan ağlının qiymətli keyfiyyəti 
olan tənqidi təfəkkür formalaşır. Aparılmış 
tədqiqatlar göstərir ki, tənqidi təfəkkür ağlın inte-
qrativ məziyyətidir. Təlim prosesində yaradıcılığın 
səmərəli olması bilavasitə dəyərlə şərtlənir. Müasir 
məktəb bu yolda nə qədər elmi-metodik çətinliklə 
rastlaşsa da, hal hazırda bu günün məktəbi, 
təfəkkürün tərbiyəsi problemini şagirdlərdə yaradıcı 
təfəkkürün formalaşdırılmasından başlamalıdır. Belə 
təfəkkür dərsləri şagirdlərə həm ali məktəblərdə 
böyük elmin sirlərini uğurla mənimsəməyə kömək 
edir, həm də onların həyatda yaradıcı insan kimi 
formalaşmasının təminatçısına çevrilir. Bunun 
üçün birinci növbədə müəllimlər yuxarı sinif 
şagirdlərini məntiqi və tənqidi təfəkkürün qanun 
və qanunauyğunluqlarının mənimsənilməsinə 
dair biliklərə yiyələnirlər. Kiçik, orta və gənclik 
yaş dövrlərində məktəblilərdə tənqidi təfəkkürün 
formalaşması tədris prosesində elə metod və 
üsulların tətbiqini tələb edir ki, onlar faktların təhlili 
və qiy-mətlənməsi üçün faydalı olur. 

 Artıq bu gün, qürur hissi ilə deyə bilərik ki, biz 
suveren müstəqil dövlətin azad vətəndaşlarıyıq. 
Azərbaycan xalqı üçün önəmli olan tarixi hadisə 
ondan ibarətdir ki, bu günkü nəslin üzərinə 
vacib hesab edilən böyük bir məsuliyyət düşür. 
Cəmiyyətimizin hər bir üzvünə toxunan, həyatımızın 
məhsuldar hissəsini təşkil edən təhsil və elm, müa-
sir dövrün tələblərinə uyğun gəlməsidir(3, s.35). 
Bu sahədə çalışan və iştirakçısı olan insanlardan, 
təxirəsalınmaz işlərin həyata keçirməsi tələb olunur. 
Dövlətimizin bu istiqamətdə gördüyü işləri səmərəli 
həyata keçirmək üçün, müxtəlif istiqamətdə səylərin 
artırılması vacibdir.

 Demək olar ki, bütün təhsil sahələrində və 
istiqamətlərində özünəməxsus mahiyyətdən 

irəli gələn məsələlər və problemlər mövcud-
dur. Bu məsələ və problemlər o zaman effektli 
olar ki, elm və təhsilə yanaşma, köklü sürətdə 
islahat yolu ilə dəyişsin. Elm və təhsil və bu 
prosesdə iştirak edənlər, yəni insanlar, istehsalla, 
həmçinin cəmiyyətdəki inkişafla paralel sürətdə 
ayaqlaşsın. Təhsil və elmin qarşılaşdığı və həll edə 
biləcəyi məsələlər, problemlər, cəmiyyətin inkişaf 
səviyyəsindən və istehsalın real vəziyyətindən 
irəlidə olmasıdır. Bir tərəfdən zamanın reallığına 
uyğunlaşan ixtisaslaşmış təhsil və elm müəssisələri, 
digər tərəfdən isə zamanın tələbinə uyğun gələn kadr 
potensialı, üçüncüsü isə təchizat və koordinasiya 
layihələri nəticəsində hədəfə nail olmaq müm-
kündür.

 Burada dövlətimizin apardığı təhsil və elm 
sahəsindəki siyasətdə müsbət tendensiya müşahidə 
olunur. Buna baxmayaraq elm və təhsilin biznes 
əlaqələrində problemlər qalmaqda davam edir(5, 
s.68). Təhsil və elm sahəsində sosial sifarişin ak-
tual olması imkan verir ki, bu istiqamətdə uğurların 
miqyası və sürət tempi artsın. Yalnız keyfiyyətli 
təhsil nəticəsində cəmiyyətin dayanıqlığını təmin 
etmək olar. Keyfiyyətli təhsil həm də elmin 
ənənəvi məcradan çıxmasına, istənilən sahədə 
yeni texnologiyaların yaranmasına və tətbiqinə 
zəmin yaradır. Qazanılan biliklər, yalnız bilik 
naminə bilikli olmaq fəlsəfəsindən, biliyin əməli 
fəaliyyət fəlsəfəsinə çevrilməsi hadisəsinin baş 
verməsini nəzərdə tutur. Nəticədə fəlsəfə elmi, 
elmlərin fəlsəfəsi xarakterinə malik olmalıdır. Bu 
istiqamətdə, öncə fəlsəfi elmlər vasitəsilə elmlərin 
dinamik inkişafını təmin edə biləcək, strateji kon-
sepsiya ilə, elmlərin fəlsəfəsini dərk etmək əsas şərt 
olmalıdır. Əks halda həyata keçirilən iş kortəbii 
xarakter alacaqdır. Nəticədə milli təhsil və elm 
mövcud inkişaf prosesinin arxasınca gedir. Belə olan 
təqdirdə təhsilin və elmin idxal edilməsi aktuallaşır. 
bütün səylərə baxmayaraq milli təhsil və elm digər 
cəmiyyətlərin təhsil və elmindən asılı vəziyyətdə 
qalacaqdır (Ərəb ölkələri sindromu).

 Hazırda respublikamızda təhsil layihələrinə 
dövlət qayğısının olması, təhsil investisiyaları bu 
istiqamətdə təqdirəlayiq hadisədir. Amma belə 
hal təhsil mü-əssisələrinin özü maliyyələşmə 
mexanizminə təkanverici xarakter daşımalıdır. Sirr 
deyil ki, müstəqil dövlətin dinamik inkişafı birbaşa 
milli təhsil və elmin dinamik inkişafı ilə əlaqəlidir. 
Bu məsələni iki mərhələdə inkişaf etdirmək müm-
kündür. Birinci, təhsil alanları və təhsildə iştirak 
edənləri konkret sahələr üzrə hazırlayanda, əlavə 

bilik yükündən azad edib, praqmatik məzmuna daha 
çox üstünlük verilməlidir . Obyekt və predmetin 
təhlilini təkrarlamaq əvəzinə, onları müxtəlif elmi-
pedaqoji-psixoloji üsullarla dəyişdirmək (inklüziv, 
innovativ, yaradıcı vasitələrlə) vacibdir. Predmetin 
mahiyyətini araşdırarkən onun zamanın tələbinə 
uyğun olaraq inkişafın və islahatın mahiyyətini 
dərk etmək əsas tələb olmalıdır. Bu istiqamətdə 
təhsildə sabah layihəsini davamını inkişaf etdirmək 
məqsədəuyğundur. Qısa müddət ərzində nəticələr 
çox uğurludur. Bələ layihələri magistr və dokto-
rantura səviyyəsində həyata keçirməyin zamanı 
yetişmişdir. 

 İkincisi, qabaqcıl universitetlərin məzunlarını bu 
prosesə cəlb edib, gənc elmi kadrları irəli çəkməklə 
bərabər, eyni zamanda onlar üçün münbit şəraitin 
olmasını təmin etmək (intellekt axınının qarşısını 
almaq üçün ), yeni ideyaların yaranmasını müka-
fatlanmaq, stimullaşmaq hesabına ideyaları təkrar 
istehsalına nail olmaq olar. Müasir elmin fəlsəfəsi 
prioritet ideyalardan ibarətdir. Istənilən sahədə 
məhz bu ideyalar yeni texnologiyaların yaranma 
səbəbidir. Fərqli ideyalar cəmiyyətdə müqavimətə 
rast gəlindiyindən, bu istiqamətdə təbliğat 
vasitəsindən yararlanmaq olar. İctimai tələbat elmə 
olan münasibəti fəlsəfə təhsilini (bakalavr) təhsilin 
fəlsəfəsinə doğru (magistr, doktorantura), gedən 
yolda məsələnin mahiyətini təşkil etməlidir. Elmə və 
təhsilə olan ictimai sifariş, cəmiyyətdə nüfuza malik 
olduğu halda, artıq demək olar ki, bu məsələdə işlək 
mexanizm mövcuddur. Nəticədə hər bir sahə üzrə 
nəinki respublika hüdudlarında, hətta digər ölkələrdə 
mütəxəssislər ailəsinin üzvünə çevrilər. Milli 
texnologiyaların yaranması hadisəsi baş verər. 

 ADA Universiteti bu istiqamətdə avanqard 
rolunda çıxış edir. İnklüziv təhsil prosesində konk-
ret praktiki addımlar atılır. Respublikada tədricən 
inklüziv təhsil istiqamətində yeniliklər baş verir. Bu 
prosesin davamlı olması, gələcək nəsillər üçün yeni 
perespektivlər vəd edir. Hər bir təhsil müəssisəsinin 
qeyd olunan inklüziv prosesin seçməsi, elm və 
təhsilin fəlsəfəsinin mahiyyətindən xəbər verir. 
İstənilən halda inklüziv təhsil prosesinin özü, bu 
istiqamətdə baş verən inkişafın mexanizmdir. 

Azərbaycanda mövcud olan orta təhsil sis-
temi ümumi təhsil sisteminin tərkib hissəsi olub, 
tərbiyə və psixi inkişaf imkanlarına malik olan, 
təlimin həm zəruri şərti, həm də nəticəsi kimi 
özünü göstərən bilik, bacarıq və vərdişlərin 
məcmusudur. Xüsusi qaydada təşkil olunan idrak 
fəaliyyətinin idarə olunması prosesidir. Təlim 

isə öz növbəsində az bilikdən çox biliyə, daha 
da mükəmməl biliyə doğru şərait yaradır. Bu da 
öz növbəsində həqiqətə çatmaq yolun da biliyin 
sistemləşdirilmiş təzahür formasıdır(4, s.193). Bu-
nunla da orta təhsil sisteminin elmi şəkildə müəyyən 
edilmiş metodologiya əsasında işləyir. Bu isə öz 
növbəsində şəxsiyyətin formalaş-ması, şagirddə 
xarakterin tərbiyəsi, milli dəyərlər əsasında mənəvi 
keyfiyyətlərin aşılanması üçün böyük əhəmiyyətə 
malikdir. Azərbaycanın orta təhsil sistemi ilə 
bağlı dövlətimiz, təhsil siyasətini həyata keçirən 
Təhsil Nazirliyi davamlı olaraq bu sahədə isla-
hatlar həyata keçirir. Azərbaycan Respublikasının 
Prezidenti cəmiyyətimizin digər mühüm sahələri 
kimi öz əhəmiyyətinə görə strateji mahiyyətə ma-
lik olmasını nəzərə alaraq daima diqqət və qayğı 
ilə əhatə olunur. Ölkə başçısının “Azərbaycanın 
gələcək inkişafı məhz təhsillə bağlıdır ” deməsi, bu 
önəmli sahəyə olan münasibətdən xəbər verir. Bu 
münasibətdən irəli gələn gələcək planların həyata 
keçməsi üçün aşağıdakı tədbirlər nəzərdə tutulur:1.
Təhsil alan şagird şəxsiyyətli, ixtisaslı, təcrübəli, 
peşəkar müəllimdən dərs almalıdır. Təbii ki, burada 
pedaqoji keyfiyyətlər özündə ehtiva etməlidir. 
2.Tədris prosesində müasir texniki avadanlıqlardan 
və zamanı qabaqlayacaq texnologiyalardan 
istifadə olunmalıdır. 3.Təhsil alanla təhsil verən 
arasında münasibətin təhsil qanunu çərçivəsində 
həyata keçirilməsi dinamik işlək mexanizminə 
malik olmalıdır. 4.Təhsil alan şagird yoldaşları 
ilə ünsiyyətdə qarşılıqlı münasibətin yaranması 
üçün şəraitin olması nəticəsində sosiallaşması baş 
verməlidir.

Yekun olaraq qeyd etmək olar ki, təhsil sistemi-
nin faydalı olmasında bütün cəmiyyət üzvləri fəal 
iştirak etməlidir.

Açar sözlər: ümumi təhsil, orta və tam təhsilin 
fəlsəfəsi, təhsil islahatı, milli təhsil.

Azad Jafarov
Evolution of educational reforms 

SUMMARY
 There are many scientific and practical re-

searches, pedagogical instructions and methods on 
this subject in the world as well as in our republic. 
However, figuratively speaking, there is a crisis 
in the direction of giving it a breath and the life in 
order to carry over all the above-mentioned issues 
to a working mechanism and dynamism. The only 
way to get rid of this situation is to pay attention to 
the philosophy of education and science. There are 
many methods for the general secondary and full 
education. The suitability of the existing methods 
for pandemic conditions must already be taken into 
account.

Keywords: General education, secondary and full 
education philosophy, national education, educa-
tional reforms

Азад Джафаров
Эволюция реформы образования

РЕЗЮМЕ
 В мире, также как и в нашей республике, 

проводятся множество научных и практических 
исследований, концепций, педагогических 
инструкций и методические работы по данной 
теме. Но для того, чтобы все вышеперечисленное 
превратить в рабочий механизм и динамизм, 
образно говоря, сталкиваемся с кризисом 
в придаче ему жизни и нового дыхания. 
Единственный способ избавиться от этой 
ситуации - направить внимание на философию 
образования и науки. Есть много методов 
для общего среднего и полного образования. 
Уместность существующих методов для 
условий пандемии уже должна быть принята во 
внимание.

Kлючевые слова: Общее образование, в 
условиях глобализации, философия среднего и 
полного образования, национальное образование, 
реформы образования.

Soyqırım anlayışının məzmunu
Soyqırım anlayışının mənasını aydınlaşdırmaq 

üçün onun  tarixi kökünü və mahiyyətini araşdırmaq 
lazımdır. Soyqırım (“genocide”)  sözü yunanca 
“irq” və ya “qəbilə” kimi tərcümə edilən “geno” 
və  latınca “qətl” mənasını verən “cide” sözünün 
birləşməsindən yaranmışdır. Elmi dövriyyəyə ilk 
dəfə olaraq 1944-cü ildə yəhudi mənşəli polşalı 
hüquqşünas Rafael Lemkin (1900-1959) tərəfindən 
gətirilib. O, bu anlayışı müharibə şəraitində olan 
və işğal edilmiş Avropada vətəndaşlara qarşı 
törədilən vəhşilikləri təsvir etmək üçün istifadə 
etmişdir. Onun sözlərinə görə, soyqırım yalnız 
hüquqi “normadan” kənara çıxmaq deyil, həm 
də dəqiq müəyyən məqsədlərə nail olmaq üçün 
qəsdən törədilmiş cinayət, bəzən dövlətçilik 
elementləri ilə konsentrasiya və əlaqələndirilmiş 
hücumdur. Məhz R.Lemkin və onun tərəfdarlarının 
birgə səyləri nəticəsində “soyqırım” termini 
“Soyqırım Cinayətinin Qarşısının alınması və 
onun cəzalandırılması” haqqında Konvensi-
yada (SCQACK)  təsbit edilmiş və BMT Baş 
Assemblyasiyası tərəfindən 9 dekabr 1948-ci ildə 
qəbul edilmişdir. Bu Konvensiyada qeyd edilmişdir 
ki, beynəlxalq, etnik, irqi ya da dini qrupu qismən, 
ya da tamamilə məhv etmək məqsədilə törədilən  
aşağıdakı hər hansı bir hallar soyqırım cinayətini 
yaradır:

-qrupa mənsub olanların öldürülməsi;
-qrup üzvlərini ciddi sürətdə fiziki və ya mənəvi 

ziyan vurmaq;
-qrupun tam və ya qismən fiziki məhvi 

məqsədilə qrupda həyat şətlərini düşünülmüş 
şəkildə aşağı salmaq;

-qrupda doğumların qarşısını almaq üçün 
tədbirlər görmək;

-uşaqları öz mənsub olduqları qrupdan zorla 
ayıraraq digər qrupa köçürmək; [2, s 79-80] 

Konvensiya beynəlxalq hüquqi qüvvəsini yalnız 
12 yanvar 1951-ci il tarixində 20 ölkə üzv olduqdan 
sonra aldı. Buna baxmayaraq, həmin dövrdə BMT 
Təhlükəsizlik Şurasının 5 daimi üzvündən yalnız 
2-si (Fransa və Çin Respublikası) razılaşmaya 
tərəfdar olduğundan illərcə Konvensiyanın 
fəaliyyəti zəif olaraq qalırdı. Bu Konvensiya 
1954-cü ildə keçmiş SSRİ, 1970-ci ildə Birləşmiş 
Krallıq, 1983-cü ildə Çin Xalq Respublikası, 1988-
ci ildə ABŞ tərəfindən ratifikasiya olunmuşdur. 
Buna görə də bu beynəlxalq hüquqi akt yalnız 
1990-cı illərdə fəaliyyətə başlamışdır. Beləliklə, 
bəşər tarixində ilk dəfə beynəlxalq hüquqda insan 
qruplarının milli, etnik, irqi, dini fərqlərinə görə 
kütləvi məhvinə yönələn cinayətlər “Soyqırım” 
kimi qəbul edildi. Bu Konvensiyanı qəbul edən, 
ona qoşulan ölkələrin üzərinə bu kimi cinayətlərin 
qarşısının alınması və belə cinayətləri törədənlərin 
cəzalandırılması öhdəliyi bir vəzifə kimi qoy-
uldu. Tarixdə baş verən soyqırımlara nümunə 
kimi ilk növbədə nasist Almaniyasının yəhudilər 
başda olmaqla bir çox etnik qrupa, Fransızların 
Əlcəzairlilərə, Amerikanlıların qaradərililərə, Kom-
munist Çinlərin (Tibet, 1957) Türkistan türklərinə, 
Avropada II Dünya müharibəsindən sonra yaşanan 
ən böyük insanlıq faciəsi olaraq görülən Sreb-
nitsada baş verən kütləvi qırğınlar, türklərə qarşı 
edilən soyqırımları göstərmək olar.  BMT–nin 
“Soyqırım Cinayətinin Qarşısının alınması və 
onun cəzalandırılması” haqqında Konvensiyanın 
olmasına baxmayaraq müasir dövrümüzdə də 
soyqırım hallarının baş verdiyinin şahidi oluruq. 
(Ruanda soyqırımı, Səddam Hüseynin vaxtında 
Hələbdə kürdlərə qarşı, Bosniya-Hersoqoniyada 

UOT 101.1::316

bosniyalılara qarşı, Xocalı soyqırımı və s.) Deməli, 
Konvensiyaya imza atan ölkələr qanunla cinayət 
elan edilən soyqırım hadisəsinin  qarşısını almaq və 
son qoymağa nail ola bilməmişlər. Bir millətin digər 
millətin suverenliyini pozmaq halları hələ də öz 
aktuallığını saxlayır. Holokost tarixçisi Yehuda Bau-
er iddia etdiyi kimi, “soyqırımı görəndə soyqırım 
adlandırmaq üçün bizə 1948-ci il konvensiyasında 
verilmiş vasitələrdən daha güclü analitik vasitələrə 
ehtiyacımız var.” [3, s.87-109] 

Soyqırım anlayışını mahiyyətini bilmək üçün 
hər şeydən öncə tarixdə soyqırım kimi qəbul edilən 
bütün hadisələri ümumiləşdirib hamısı üçün oxşar 
və ya fərqli cəhətləri müqayisəli analiz etmək 
lazımdır. Çünki soyqırım cinayəti sübut olunması 
çətin olduğundan bu cür metodlarla öyrənmək 
lazımdır. İlk öncə soyqırımları ideoloji, praqmatik, 
xarici və daxili növlərə bölərək təhlil etmək olar. 
Belə ki, ideoloji soyqırım dedikdə, ideoloji ola-
raq məhv olunacaq qrup göstərilir və siyasət buna 
uyğun aparılır. Bu soyqırıma ən bariz nümunə I 
Dünya müharibəsində Nasist-Almaniyası tərəfindən 
5 milyondan artıq yəhudilərin məhv edilməsi ilə 
nəticələnən tarixin ən ağır, ideoloji soyqırımı olan 
“Holokost”dur. Bu ideologiyada “yəhudilərin yox 
edilməsi” ideyası mərkəzi yer almışdır. [4,s.20] 
Digər nümunə kimi, Stalin dövründə Sibirə və digər 
uzaq yerlərə sürgün edilən kommunistlər də ideoloji 
soyqırımın  qurbanları hesab etmək olar. İdeoloji 
soyqırımlarda  məhvetmə niyyət və məqsəd olaraq 
aparılır. Burada dövlətin siyasətinə uyğun olaraq 
düşmənlər axtarmağa meylli olan aqressiv şəxsiyyət 
formalaşdırılır.  Buna görə də cəmiyyətə yəhudi, 
qaradərililər  ideal qorxu obyektləri kimi aşılanırdı. 
Praqmatik soyqırımların isə həyata keçirilməsi üçün 
heç bir ideologiya mövcud olmur. Burada qurban 
olan qrup hədəfə mane olduqları üçün qətliam və 
ya sürgünlərə məruz qalırlar. Tarixdə də ideoloji 
soyqırımlardan çox praqmatik soyqırımlar olmuşdur. 
Ölkə daxili soyqırımlara isə diktator rejimləri 
tərəfindən həyata keçirilən hadisələri göstərmək 
olar. Əsasən çox etnik, çoxmillətli ölkələrdə et-
nik qruplardan birinin hakimiyyətə keçməsi ilə 
digər etnik qruplara aşağı səviyyədə baxması ilə 
yaranır. Belə vəziyyətdə olan ölkələr həmişə poten-
sial soyqırım üçün hazırdırlar. Çünki müxtəlif 

dini, etnik, siyasi qrupların birlikdə yaşaması 
həssas şərtlərə bağlı olan bir haldır. Bu şərtlər 
(demokratiya, sərbəstlik, azadlıq, bərabərlik və 
s.kimi) sərtləşdikdə soyqırımın baş vermə halı daha 
yüksək olur. Ölkə xaricində olan soyqırımlara isə 
zəbt edilən ölkələrdə işlənən və “uzaqdan” həyata 
keçirilən qətliamlar kimi iki qrupa ayırmaq olar. 
Məsələn, ingilislər Tasmaniya adasını işğal etdikdən 
sonra yerli tasmaniyaları məhv etdilər. İkinci tipə isə 
siyasi-texnoloji sahədə inkişaf etmiş ölkələrə aiddir. 
Belə ki, 1945-ci il II Dünya müharibəsində ABŞ-
ın Yaponiyanın Xirosima və Nakasiki şəhərlərinə 
atdığı  atom bombaları yüz minlərlə insanın məhvi 
buna misal ola bilər. [5, s.2-3] 

Soyqırıma hər şeydən əvvəl, mikro və makro 
səviyyədə yanaşmaq lazımdır. Belə ki, soyqırımın 
makro səviyyəsi kütlələrin şiddət, zorakılıq halları 
ilə qarşılaşmasına görə sosioloji bir fenomen kimi 
araşdırılır.[6, s.85-102] 

 Çünki etnik qruplar arasında baş verən 
münaqişələr, bu münaqişə ərəfəsində sosial 
münasibətlər, burada ikitərəfli və ya təktərəfli 
qətliamlara yol açılması kimi mövzular  sırf sosiolo-
ji mövzulardır. Mikro səviyyədə soyqırıma yanaşma 
isə, fərdlərin psixoloji vəziyyətinin araşdırılmasıdır. 
Burada zorakılıq, gərginlik sosial bərabərsizlik kimi 
çətin vəziyyətlərdə meydana çıxan psixoloji hal 
və vəziyyətləri göstərmək olar. Bununla bərabər 
şiddətin istifadə edilməsi, cəmiyyət tərəfindən 
“aşağılayıcı kimi” şərtlər potensial olaraq soyqırım 
təhdidi kimi ortaya çıxa bilər. Belə ki, qrup üzvü 
təhdid edilmə psixologiyasına qapılır və başqa 
insanları incitməyə və hətta öldürməyə daha asan 
meyl edir. Robert Melson “İnqilab və soyqırım” 
kitabında qeyd edir ki, soyqırımı “qismi soyqırım” 
və “küllü soyqırım” kimi iki hissəyə ayırmaq 
lazımdır. [7, s.66 ] Belə ki, “qismi soyqırım” da 
hədəf alınan qrupun mədəniyyəti yox, qrupun 
böyük bir qisminin məhvi və ya kütləvi olaraq  
qrupun statusunun, siyasi gücünün yox edilməsi 
mənasını daşıyır. Yox əgər məhv edilmə daha da 
genişlənib qrupun sosial və mədəni amillərini 
məhv etməyi məqsədini daşıyırsa, bu artıq “küllü 
soyqırım” adlandırılmalıdır. Mədəni soyqırımda 
şiddət mövcud deyil, burada əsas məqsəd qətil  
olmadan hədəf alınan qrupun buxarlanaraq, yavaş-

yavaş yox olması niyyətini daşıyır. Məsələn, 
buna dil məhdudiyyəti, hədəf qrupun dininin 
yox edilməsi, abidələrinin məhv edilməsi və ya 
uşaqlarının əllərindən alınaraq hücum edən tərəfin 
ənənələri ilə böyüdülməsi və s. buna misal ola bilər. 
Bunlar artıq mədəni soyqırımdır. Buna misal olaraq 
son zamanlar Çin hökumətinin Sincan vilayətində 
uyğurlara qarşı mədəni soyqırım kompaniyasını 
göstərmək olar. Belə ki, 1 milyondan çox uyğur 
və digər türk müsəlman əsir düşərgələrində 
saxlanılaraq, Çin dilini öyrənməyə, öz dilləri və 
dini ibadətlərindən imtina etməyə məcbur edilir. 
Saxlanılan insanların uşaqları təlim verilmək üçün 
başqa düşərgələrə aparılır. 

Soyqırım subyektləri üç qrupa ayrılır: birinci, 
soyqırımı hər şeydən əvvəl, bütün xırdalığına 
qədər düşünən, planlaşdıran icracı, ikinci, qurban-
lar hansı ki, onlar insansızlaşdırma formasında 
dəyərləndirilir. Belə ki, soyqırım qurbanları 
mənsub olduqları qrupun və ya kimliyin bir simasız 
parçası olaraq bir şey etdiklərinə görə yox, bir şey 
olduqlarına görə hücuma məruz qalırlar. Qurbanlar 
əsasən hədəf alınması üçün özəl bir səbəb yoxdur. 
Tarixə nəzər saldıqda görürük ki, bəzən məzlum 
vəziyyətinə düşən qruplar hökmranlığı altında 
yaşadığı dövlətə daxilində daima nifrət və tənqid 
hədəfi olaraq yaşamışlar. Məhz belə qruplar bəzən 
soyqırım hədəfi olurlar. Bundan başqa, cəmiyyət 
daxilində siyasi, mədəni, sosial baxımından təcrid 
olunmuş qrup soyqırıma  məruz qalma təhlükəsi 
ilə daha çox üzləşirlər. Məsələn, yəhudilər həmişə 
cəmiyyətdən uzaq, yad kimi görünmüşlər. II Dünya 
müharibəsindən əvvəl yəhudi düşmənliyi nasistlər 
tərəfindən rəsmi siyasətə çevrildiyində yəhudilər 
artıq sistemli şəkildə bütün siyasi, hüquqi, mədəni 
və iqtisadi haqlardan məhrum edildilər və  proses 
olaraq faciəvi şəkildə yox edildilər. Üçüncü qrupu 
izləyənlər təbəqəsi təşkil edir.                                 

Soyqırım amilləri
Soyqırımı təkcə beynəlxalq hüquq sahəsində 

yox, eləcə də ümumdünya sahədə onun necə qəbul 
edildiyini aydınlaşdırmaq lazımdır. Müxtəlif elmlər 
tərəfindən (psixologiya, hüquq, fəlsəfə, sosiologiya, 
kriminologiya) bu anlayışın təhlil edilməsi, onun 
nə qədər mürəkkəb və aktual olduğuna dəlalət edir. 

Tarixə nəzər salanda həmişə insan cəmiyyətinin 
şiddətə, əhalinin məhv olması ilə nəticələnən 
müharibələrə məruz qaldığını görmüşük.  Zorakılıq, 
şiddət insanlığın tarixi ilə demək olar ki, eynidir. 
Yəni, soyqırım bir növ ad olaraq yeni ola bilər, 
bəlkə də bu köhnə təcrübələrin üzərində qazanılmış 
yeni bir addır. İlk soyqırım kimi hələ e.ə. 2200-
1800 illər arasında Akkad-Babil-Assur dövlət 
qurumları ətrafında yaşayan Hurrit (Hurri) əsilli 
xalqlara və Zaqros-Toros dağ silsilələri boyunca 
yerləşmiş tayfalara qarşı reallaşdırılmışdır. Daha 
sonra bu vəhşiliyi göytürklərə qarşı tabqaclar, 
tibetlilərə qarşı Siuyan(Çin) davam etdirmiş və  
beləcə sənaye dövrünədək ayrı-ayrı ərazilərdə rast 
gəlinmişdir. Lakin soyqırımı əvvəlki zorakılıqlardan 
əsaslı sürətdə fərqləndirən bir neçə amil  var. 

Soyqırım ilk növbədə, bir qrup insanın tamamilə 
və ya bir qisminin yox etməyi məqsədini güdən 
vasitədir. Lakin soyqırımın əsl mahiyyəti qırğının 
kütləviliyi deyil, həm də eyni zamanda məqsədli 
və sistemli olması ən vacib şərtlərdir. Bu amili biz 
BMT Soyqırım Konvensiyasında bir hadisənin 
soyqırım kimi qəbul edilməsi üçün ilk növbədə 
“planlı, məqsədli və düzənli olaraq yoxetmə” 
olma şərtinin qəbul edilməsində də görürük. Daha 
sonra soyqırıma təkan verəcək amillər sırasına 
insanların  “bizlər və onlar” siniflərinə bölünməsi, 
bir qrupun üzvüləri digər qrupun üzvlərinə in-
san kimi baxmamaları və müxtəlif təhqiramiz 
tənqidlər etməsindən asılı olur. Adam Cons 
“Soyqırım: Ətraflı giriş” kitabında yazır ki,: “Tarix 
boyu insanların başqa qrupları yad kimi görmə 
funksiyaları olub”. [8, s.36]. Bütün bu deyilənlərlə 
yanaşı, soyqırımın həyata keçirilməsində “niyyət”in 
rolunun danılmaz olduğunu deməliyik. Digər 
tərəfdən, bu amil həmişə mübahisə doğuran 
bir mövzu olmuşdur. Belə ki, Nasist-Almaniya 
dövlətindən minlərcə arxiv sənədlərində heç birində 
yəhudilərin öldürülməsi ilə bağlı konkret göstəriş 
və planlar öz əksini tapmamışdır. Yəni niyyət 
burada bilavasitə, digər yollarla bilinir və eləcə 
də Ruandada Hutu və Tutsilərin münaqişəsində 
Hutu əsgərlərinin kəndlərə hücum edərək, tutsiləri 
digər etnik qruplara mənsub insanlardan ayıraraq 
öldürməsi hadisənin qətliam yox, konkret olaraq 
tutsilərin məhvetmə siyasətinin olduğuna işarət 

edilmişdir. 
Bundan əlavə, soyqırım amilinin tərkibində 

“nifrət” amili durmalıdır. Çünki biz əgər digər 
məhvolma ilə nəticələnən müharibələr ilə soyqırımı 
fərqləndirsək görərik ki, müharibələrdə iştirak 
edən ordu və ya polislər nifrət hissi olmadan da 
silahlandırılır və təlim alırlar. Lakin soyqırım 
prosesində isə bu vacib amillərdən biri sayılır. 
Düzdür, hər ikisi istər soyqırım, istərsə də müharibə 
zorakılıq formasıdır, yəni soyqırım hadisəsi elə 
müharibə fonunda baş verir. Müharibəyə xas olan 
zorakılıqlar soyqırım zorakılığını kölgədə qoyur 
və maskalayır. Lakin müharibə edən millətlər 
hərbi əməliyyatları xarici düşmənlərdən qorunma 
iddialarına qarşı və millətin daxili düşmənlərdən 
müdafiə olunması zəruriliyinə haqq qazandırmaq 
üçün yalnız kiçik bir əlavə addım kimi qəbul 
edirlər. [1,s.202] Soyqırım törədənlər isə guya 
dünyanı çirkinliklərdən təmizlədiklərinə görə çox 
rahatca bu vəhşiliyi edə bilirlər. Buna misal ola-
raq, 1492-ci ildə 12 milyon əhalisi olan Şimali 
Amerikadakı yerli əhali  1892-ci ildə 500 minə 
qədər azalmasını göstərmək olar. Bundan əlavə, 
soyqırımın kökündə “intiqam məqsədi” və ya 
ölkənin “təbii ehtiyatlar”ından istifadə etmək 
üçün yerli xalqın qətli və sürgününü də göstərmək 
olar. Sənayeləşmə sürətləndikcə manufaktura 
kapitalizmi öz yerini sənayeyə verdikcə yeni tipli 
soyqırımlar (sənaye, aqrar, iqtisadi tipli soyqırımlar) 
yaranmağa başlayırdı. Sənaye soyqırımları aqrar 
soyqırımlardan əsasən ona görə fərqlənir ki, bu 
əsasən kütləvi metod kimi daha çox siyasi-iqtisadi 
vəziyyəti dəyişmək niyyəti ilə edilir. Aqrar isə daha 
çox şəxsi eqoistik göstərişi və intiqam hissi ilə baş 
verir. Sənaye dövründə soyqırım əsasən obyektiv 
olan çətin vəziyyətin şərtlərindən məcburiyyətə 
çevrilirdi. Məsələn, Fransa Əlcəzairdə partizan 
müharibəsinin qarşısını almaqda üstün olsalar da, 
yerli əhali partizanlara dəstək verir, evində gizlədir, 
ərzaqla təmin edirdi. Məhz bu fransızlarda əsəbilik 
yaradırdı ki, bu da yerli əhaliyə qarşı nifrət hissi ilə 
amansız rəftar edilməsinə rəvac verirdi. 

Bəzən Soyqırım və qətliamı eyniləşdirirlər, lakin 
bunlar bir-birindən fərqlənən hadisələrdir. Belə ki, 
soyqırım bir irq, qrupun üzvlərini tamamilə və ya 
bir qismini yox edərək soylarını yox etməkdirsə, 

qətliam isə özünü müdafiə gücü olmayan insanları 
amansızcasına öldürməkdir. Burada soyun, irqin 
tamamilə yox olma düşüncəsi yoxdur. 

Soyqırımın həyata keçirilməsinin arxasında 
çox hallarda istisnasız olaraq dövlətin durduğunun 
şahidi oluruq. Radikal siyasi liderlər həmişə öz 
məqsədlərini həyata keçirmək üçün istər açıq, 
istərsə də gizlin şəkildə öz səlahiyyətlərindən 
istifadə edərək dövlətin siyasəti istiqamətində 
soyqırım həyata keçirmişlər. Strateji məqsəd 
çərçivəsində yerinə yetirilən yoxetmə məqsədi çox 
hallarda rəsmi siyasətin nəticəsi olur. Yəni buradan 
belə nəticə çıxır ki, bəzən soyqırım bir dövlətin dik-
tatorluq rejimi əsasında həyata keçirilən cinayətdir. 
Çox təəssüf ki, dövlət tərəfindən planlaşdırılan, 
sistemli şəkildə məhvetmə prosesi, soyqırım möv-
zusundan siyasi məqsədlər üçün istifadə etmək 
təcrübəsi bu günümüzdə də görə bilərik.  Lakin 
buna genosid adı yox, “demosid” (democide) adı 
verilmişdir. Demosid – sözü yunan mənşəli olub, 
“xalq” və “öldürmə” sözlərindən ibarətdir. Bu 
anlayışı Havay Universitetinin (ABŞ) professoru R. 
Rammel belə izah edir: “Demosid” “ölkədəki bir 
iqtidarın qərarları nəticəsində reallaşan (genosid, 
soyqırım), politisid (siyasi qırğın) və kütləvi qiy-
amlara daxil olan hər cür ölümdür. Burada dövlətin 
rolu istiqamətvericidir. Kxmer hakimiyyəti, yaxud 
daha formal Kampuçiya Kommunist Partiyasının 
rəhbəri Pol Potun rejimində 1975-1979-cu illərdə 
həyata keçirilən politisid və genosiddə təxminən 
1,5-3 miyon arasında kambocalı  öldüyü hesablanıb. 
Burada hədəf alınan qrupun müdafiəsizliyi çox 
vacib faktordur. Kollektiv şəkildə hücuma və 
yoxolmaya məruz qalan qruplar hər zaman aciz və 
müqavimət göstərə bilmirlər. 

 Bəzən qətliamlar bir etnik təmizlik planının 
parçası olaraq da gerçəkləşə bilər. Məsələn, Av-
ropada II Dünya müharibəsindən sonra ən böyük 
insanlıq tragediyası hesab edilən Srebrenitsa 
soyqırımı ən az 8 min 372 bosniya vətəndaşı 
amansızcasına qətl edildi. [9, s.78 ] Etnik təmizlik 
- bir etnik qrupa mənsub insanların zorla yerindən 
tərk edilməsi məqsədini qoyan, dəyişik siyasəti 
ifadə edir. Bəzi alimlər etnik təmizliyi də soyqırımla 
eyniləşdirirlər. Düzdür, etnik təmizləmədə 
soyqırım aspektləri var, hətta bəzi hallarda etnik 

təmizləmə soyqırıma səbəb olur. Lakin yuxarıda 
qeyd etdiyimiz kimi, soyqırımda bir hissənin 
və ya bütün millətin, dini və ya etnik qrupun 
məqsədyönlü öldürülməsidirsə, etnik təmizləmədə 
xalqın müəyyən bir ərazidən qovulması məqsədi 
daşıyan vasitədir. Buna misal olaraq II Dünya 
Müharibəsindən sonra 14 milyon alman birbaşa 
deportasiya edilmişdir. Bu müasir tarixdə bir etnik 
qrupun ən böyük köçürülməsidir. Etnik təmizləmə 
öz əsasında inteqral millətçilik ideologiyasına 
etiqad edən müasir (və ya müasirləşən) dövlətlərin 
məhsuludur. Burada irqin təmizliyi əsas məqsəddir. 
İdeya ondan ibarətdir ki, əgər bizim etnik qrupumuz 
həqiqətən azad olsaydı və milli dövlətimiz üzərində 
öz nəzarətini həyata keçirməyə imkan versəydi, 
məqsədlərimizi həyata keçirə biləcək “təmiz” 
cəmiyyətimiz olardı. 

Təəssüflə qeyd etməliyik ki, Azərbaycan 
xalqına qarşı da zaman-zaman ermənilər tərəfindən  
soyqırım kimi cinayətlərin həyata keçirildi-
yini görə bilərik. Ən son nümunəsi isə Xocalı 
soyqırımını göstərmək olar.  XX əsrin ən dəhşətli 
soyqırımlarından biri olan Xocalı soyqırımı  1992-
ci il fevralın 25-dən 26-na keçən gecə Ermənistan 
silahlı qüvvələri tərəfindən   dinc azərbaycanlılara 
qarşı törədilən soyqırımdır. Xocalı Ermənistan  
hərbi dəstələri tərəfindən zəbt olunduqdan sonra 
orada qalan mülki əhali deportasiya olundu. 
Bununla kifayətlənməyən azğınlar əsl vəhşilik 
nümayiş etdirdilər, öldürdükləri insanların cəsədləri 
üzərində misli görünməmiş vəhşiliklər törətdilər. 
Bu, bir millətin kimliyinə və mövcudluğuna vurulan 
zərbədən, bir millətin soyunu kəsmək məqsədindən 
başqa bir şey deyildi. Rəsmi rəqəmlərə görə, 613 
nəfər öldürülmüşdür ki, onlardan 63 nəfəri uşaq, 
106 nəfəri qadın, 70 nəfəri isə qocalar idi. 8 ailə 
tamamilə məhv edilmişdir;56 insan işgəncə ilə 
öldürülmüşdür; 27 ailənin yalnız 1 üzvü qalmışdır; 
25 uşaq hər iki valideynini itirmişdir; 130 uşaq 
valideynlərindən birini itirmişdir; 230 ailə öz 
başçısını itirmişdir; 487 insan şikəst olmuşdur (on-
lardan 76 nəfər həddi-buluğa çatmamışlardır); 1275 
nəfər əsir götürülmüşdür; 1165 insan girovluqdan 
azad edilmişdir; 150 nəfərin taleyindən indiyə kimi 
heç bir məlumat yoxdur. [10] 

Bütün bu deyilənləri yekunlaşdıraraq belə bir 

nəticəyə gəlmək olar ki, soyqırım ağır bir insanlıq 
cinayəti, böyük bir faciədir və onun araşdırılması 
gələcəkdə baş verməməsi baxımından çox vacib-
dir. Məhz bu vəhşiliyin qarşısının alınması yol-
unda tədbirlər təkcə dövlət siyasəti və ya hüquq 
məsələsi qismində həll etmək düzgün olmazdı. 
Digər tərəfdən, soyqırım yalnız qurbanlara 
görə ədalətin bərqərar olması və günahkarları 
cəzalandırmaq kimi variantlar da yetərli deyil. 
Soyqırımın sona çatmasının labüdlüyünü bütün 
dünya insanları rasional olaraq başa düşməli və bu 
istiqamətdə çalışmaq lazım olduğunu anlamalıdır. 
Düzdür, əlbəttə ki, belə bir ağır cinayət hadisəsi 
mütləq cəzalandırılmalıdır. Cəza məhz bu kimi 
hadisələrin gələcəkdə qarşısının alınması yolunda 
əsas rol oynayır. Cəzasızlıq soyqırım və digər belə 
halların inkişafına kömək edə bilər. Lakin bu qarşısı 
alınma yolları və bir daha təkrarlanmaması insan-
lar tərəfindən rasioanal olaraq dərk edilməlidir. 
Yəni insanlar təbii qanunları (özünü qoruma 
instinkti və ya cazibə qanunu və s. kimi) qəbul 
etdikləri kimi, bu cür vəhşilikləri törədilməməsini 
anlamalı və təbii bir qanun kimi başa düşməlidirlər.  
Cəmiyyət yalnız bu mütləq təbii qanunların 
bəşəriyyət tərəfindən qəbul olunacağı an ideal 
bir vəziyyətə çata bilər. Yalnız düşünən, rasional 
insan bəşəriyyəti xoşbəxtliyə apara bilər. Burada 
biz fransız filosof  Rene Dekartın hələ 1637-ci ildə 
yazdığı “Metod üzərinə mühazirələr” kitabında 
yazdığı “düşünürəm, deməli varam!” (lat.“cogito 
ergo sum”) cümləsini yada salırıq. Deməli, var 
olmaq üçün, mövcudluğumuzu davam etmək üçün 
düşünmək, anlamaq bizim yeganə çıxış yolumuz-
dur.  Doğulduğu andan hər bir insan təkrarolunmaz 
və qiymətli varlıqdır, onun öz muxtariyyəti və 
ləyaqəti var. Heç bir dövlət siyasəti və digər 
səbəblər insan həyatının yox olmasına dəlalət 
edə bilməz. Dünyadakı baş verən müharibələri, 
soyqırım və buna bənzər zorakılıqların qarşısını al-
maq üçün bəşəriyyət insanpərvərlik ruhunda inkişaf 
etməli və dövlət səviyyəsində humanizm prinsipləri, 
insan hüquqları gücləndirilməli, davamlı sülh və 
təhlükəsizlik təmin edilməlidir.

Açar sözlər: soyqırım, qətliam,etnik 
təmizlik,müharibə.

SUMMARY

The article clarifies the concept of genocide and 
examines the views of thinkers and researchers on 
the genocide. It is said that genocide is the most 
serious crime and it is very important to punish this 
crime legally. For this, the need to comply with the 
legal rules adopted by the states is justified. At the 
same time, along with the concept of genocide, the 
essence of such concepts as genocide, ethnic cleans-
ing, and genocide is clarified.

Keywords: genocide, massacre, ethnic cleansing, 
war.

РЕЗЮМЕ

В статье уточняется понятие геноцида 
и исследуются взгляды мыслителей и 
исследователей на геноцид. Говорят, что 
геноцид - самое серьезное преступление, и 
очень важно наказать это преступление на 
законных основаниях. Для этого обоснована 

необходимость соблюдения правовых норм, 
принятых государствами. При этом, наряду 
с понятием геноцид, проясняется сущность 
таких понятий, как резня, этническая чистка и 
геноцид.

Ключевые слова: геноцид, резня, этническая 
чистка, война.

GİRİŞ
Qədim dövrdən qadın və kişilərin ailədə, ic-

timai həyatda rolu barədə müəyyən ilkin fikirlər 
formalaşmış fərqli münasibətlər xüsusi ilə 
qadın və kişinin üzərinə düşən vəzifələr, iş böl-
güsü onların sosioloji fərd olaraq funksiyalarına 
təsirsiz ötüşməmişdır. Elə sonrakı zamanlarda da, 
müxtəlifcinsli baxış mövqeyindən tənqidi yanaşma 
yeni daha humanist və demokratik yanaşmanı 
ortaya qoymuş beləcə gender bərabərliyi anlayışı 
şəklində özünü göstərmişdir. 

Hələ keçən əsrin 70-ci illərində lüğətlərə daxil 
olan gender sözü kökünü ingilisdilli feminist 
ədəbiyyatından götürmüşdür. Gender anlayışı 
özündə insanların cinsi baxımdan perspektivləri 
fürsətləri, sosial rolları və qarşılıqlı münasibətləri 
ehtiva edir. Gender cins və gender anlayışlarını 
fərqləndirən müasir sosial elmdir. İnsanın cinsi 
qadın və kişi arasındakı psixoloji və sosioloji 
fərqlərin başlıca səbəbi və əsası hesab olunur. 
Beynəlxalq və milli təşkilatların siyasətinin, 
proqramının və layihə, hədəflərinin uğurla 
həyata keçirilməsinə sosial inkişaf prosesinə də 
birbaşa gender təsir göstərir. Gender fərdlərin və 
cəmiyyətlərin iqtisadi, sosial, gündəlik və özəl 
həyatının hər tərəfinin və cəmiyyətin kişilərə 
və qadınlara verdiyi fərqli rolların ayrılmaz bir 
hissəsidir. “Gender fərqləri” kişilər və qadınlar 
arasındakı biolojik olaraq təyin olunan özünü 
göstərən fərqləri cəmiyyətlərdə və mədəniyyətlərdə 
fərdlərə xas olan qalıcı və dəyişməz bioloji 
xüsusiyyətləri əks etdirir. Elmi tədqiqatlar 
nəticəsində aydın oldu ki, bioloji nöqteyi-nəzərdən 
kişilər və qadınlar arasında oxşarlıq fərqlərdən 
daha çoxdur. Tədqiqatçılar hətta belə hesab edirlər 
ki, kişilər və qadınlar arasındakı yeganə aydın 

və əhəmiyyətli fərq onların nəsil artırmasındakı 
rolu ilə bağlıdır. Gender münasibətləri isə so-
sial münasibətlər tarixi boyunca formalaşmış 
xüsusiyyətləri müəyyənləşdirir. Cins fərqləri, 
müəyyən bir cəmiyyətin fiziki fərqlər və kişilər 
və qadınların zövqləri, meylləri və qabiliyyətləri 
haqqında xüsusi təsəvvürləri əsasında aşılanan 
müəyyən sosial baxışlar formalaşdırır. 

Gender məsələsi XX əsrin ortalarından etibarən 
yeni elmi istiqamət kimi formalşmış bioloji və so-
sioloji cins olaraq tədqiq və tədbiqi ehtiva etmişdır. 
Bioloji cinsindən asılı olaraq qadın və kişilərin psi-
xoloji xüsusiyyətlərini, davranış modellərini, peşə 
və fəaliyyətinin növlərini müəyyən edən bioloji 
cins deyil, cəmiyyət tərəfindən formalaşan sosial 
və mədəni normaların qaydalardır. Cəmiyyətdə kişi 
və ya qadın olmaq yalnız bu və ya digər anatomik 
xüsusiyyətlərə sahib olmaq deyil, həm də cəmiyyət 
tərəfindən müəyyən edilmiş bu və ya digər gen-
der rolunu icra etmək deməkdir. Belə ki, qadın və 
kişinin cəmiyyətdəki sosial rolu bəzən cəmiyyət 
tərəfindən təşkil edilir. Gender sistemi cinslərindən 
asılı olmayaraq, insanlara ünvanlandırılan asim-
metrik mədəni qiymətləri və gözləmələri əks etdirir. 
Sosial normalar zamanla dəyişir, ancaq gender 
asimmetriyası olduğu kimi qalır. Gender cəmiyyətin 
sosial stratifikasiyası (laylanması) üsullarından 
biridir. Bu üsullar irq, milliyyət, sinif, yaş kimi 
sosial demoqrafik faktorlara uyğun olaraq sosial 
iyerarxiya sistemini təşkil edir. Gender sisteminin 
saxlanılması və inkişafında əsas rolu insan şüuru 
oynayır. Fərdlərin gender şüurunun yaradılması 
sosial və mədəni stereotiplərin, normaların və 
təlimatların saxlanması və yayılması vasitəsi ilə baş 
verir. İnsan doğulandan etibarən gender sisteminin 
təsir obyektinə çevrilir. Ailə tərbiyəsi prosesində 

UOT 316.334:37

Sosiologiya

(valideynlərin və qohumların simasında), təhsil 
sistemində (uşaq müəssisələrində tərbiyəçi və 
müəllimlər simasında), ümumiyyətlə, mədəniyyət 
prosesində (kitablardan və kütləvi informasiya 
vasitələrindən) gender normaları uşaqların inkişafda 
şüurunda müəyyən olunmuş davranış qaydaları 
formalaşdırılır və “əsl kişi” kimdir, “əsl qadın” 
necə olmalıdır haqqında təsəvvür yaradılır. Gen-
der anlayışı bütün cəmiyyətlər üçün eyni fikri 
ifadə etsə də , gender bərabərliyinin məsələlərinə 
mədəni sosial baxışlar fərqlidir. Təbii ki, həm 
kişi, həm də qadın mövqeyi cəmiyyətdə eyni rola 
malik olduğundan gender bərabərliyi cəmiyyətin 
təşkili məsələsini gender ayrıseçkiliyi etmədən önə 
çəkir. Bəzi antropoloqların fikrinə görə hələ qədim 
zamanlardan kişilər evin təminatçısı qadınlar isə 
əsas qayğısına qalan qüvvə idi. Anatomik olaraq 
da, yanaşdıqda kişilərin fiziki olaraq daha güclü 
olduğunu və daha aqressiv olmağının şahidi olu-
ruq. Bu cür baxışların olması cəmiyyətdə ele bir 
baxışı formalaşdırır ki, qadınlar evdə oturmalı 
kişilər işləməlidir. Gender qadın və kişilərin 
cəmiyyətdəki mövqe seçim imkanlarına yeni baxış 
və yeni dünyagörüşüdür. Gender cinslərin qarşılıqlı 
münasibətlərinin sosial konstruksiyasıdır. Gender 
sosial reallığın əksi kimi gender assimetriyası, gen-
der münasibətləri gender tarazlığı gender dəyərləri 
genderşünaslıq və.s əhatə edən nəzəriyyədir. Təbii 
ki, dünyada gedən siyasi, ictimai proseslər bir sıra 
streotiplərə baxışı dəyişdirməyə şərait yaratdı. 
Nəticədə gender bərabərliyi bu gün cəmiyyətin 
sosial demokratik vəziyyətinin əsas amillərindən 
birisinə çevrildi. Bunun həm sosial həm də ped-
aqoji tərəfi vardır. Hansı ölkədə yaşamağınızdan 
asılı olmayaraq gender bərabərliyi insanların əsas 
hüququdur. Gender bərabərliyinə dəstək sağlam 
cəmiyyətin bütün aspektlərində yoxsulluğu 
aradan qaldırmaqdan başlayaraq, qız və oğlanların 
sağlamlığını, təhsilini, mühafizəsini və rifahını 
yüksəltməkdə aparıcı rol oynayır. Sosial aspektən 
gender bərabərliyi hər iki cinsin nümayəndələrinin 
sosial baxımdan bərabər hüquq davranış normaları 
şans və bundan başqa müəyyən imkanlar yaradır 
ki, bu da öz növbəsində daha bərabərhüquqlu 
və humanist cəmiyyətin qurulmasını təmin 
edir. Təhsildə gender bərabərliyi dəyərlərinin 
aşılanması gələcəkdə bu cəmiyyətin daha sağlam 

qurulmasına şərait yaradacaqdır. Şagirdlərə gender 
münasibətlərinin aşılanması işində təlim prosesi 
xüsusi rol oynayır.

 İnsan hüquqlar həm qadın, həm də kişi üçün 
bərabərliyi əsas götürdüyündən cinsindən asılı 
olmadan bütün insanların ictimai həyatın bütün 
sahələrində iştirakına şərait yaradır. Gender 
bərabərliyinin təmin olunması, bütün qadın və 
qızların hüquq və imkanlarının genişləndirilməsinə 
şərait yaradır. 

Gender anlayışına müxtəlif cəmiyyətlərdə 
müxtəlif baxışların mexanizmin formalaşması 
onların cəmiyyətdəki rollarına, funksiyalarına təsir 
göstərir. Gündəlik həyat üçün təsirlər çoxdur və 
bunlara əmək bölgüsü, ev daxilində və xaricindəki 
ailə üzvlərinin məsuliyyətləri, təhsili və peşə 
irəliləməsi imkanları və s. daxildir.

Gender bərabərliyinin təmin olunması, 
bütün qadın və qızların hüquq və imkanlarının 
genişləndirilməsinə şərait yaradır. Hansı ölkədə 
yaşamağınızdan asılı olmayaraq gender bərabərliyi 
insanların əsas hüququdur. Gender bərabərliyinə 
dəstək sağlam cəmiyyətin bütün aspektlərində 
yoxsulluğu aradan qaldırmaqdan başlayaraq qız və 
oğlanların sağlamlığını, təhsilini, mühafizəsini və 
rifahını yüksəltməkdə aparıcı rol oynayır.

Təhsildə gender mövzusunda tədqiqatın nəzəri 
və metodoloji aspektləri bu sahədəki yenilikçi 
nəzəri əsasları və tədqiqat metodologiyalarını 
inkişaf etdirmək üçün imkan yaradır. Təhsildə və 
cəmiyyətdə gender bərabərliyi, ikili məsələlər Milli 
kurrikulumun, dərsliklərin və tədris praktikasının 
akademik və peşə gözləntiləri, gender məktəb 
fənləri, şəxslərin milli tədris proqramında təmsil 
olunması və s. əhatə edir. Həmçinin, məktəblərdə 
şəxslərin bərabərliyi mövzusunda dərsdənkənar 
fəaliyyətlər, bu məsələlərin həyata keçirilməsində 
məktəblərin valideynlər və icma ilə əməkdaşlığı 
kimi məsələlər əhəmiyyətli rola malikdir.

Gender bərabərliyi məsələsində müasir 
dövrdə belə qeyri-bərabər baxışların olması 
dünya insanlarına təsir edən əsas amillərdən 
biridir. Təəssüf doğuran hallardan biridə budur 
ki, hər kəs bu məsələdən xəbərdar deyil. Gender 
bərabərliyi məsələsində gender ayrıseçkiliyinin 
aradan qaldırılmasına isə hələ məktəbəqədər 
dövrdən xüsusilə böyük məktəbli dövrdən böyük 

əhəmiyyət kəsb edir. Müəyyən məsələlərdə 
hətta kiçik də olsa maarifləndirmə bu məsələdə 
həm qızlar, həm də oğlanlar üçün bərabər im-
kanlar yaratmağa kömək edə bilər. Sirr deyil ki, 
bəzən valideynlər övladlarının sadə seçimlərini, 
qərarlarını, düşüncələrini, emosialarını lap kiçik 
yaşlarından gender bərabərsizliyi baxımından 
məhdudlaşdırırlar. Bu özünü bir sıra məqamlarda 
göstərir. Elə ilk yaşlardan övladlarımıza oyuncaq 
və oyun seçimlərində, rəng və s. konkret qərarların 
verilməsi, onlarda hələ məktəbəqədər dövrdən av-
tomatik düşüncə formalaşdırır.

Bu faktdır ki, bir çox qızlar hələ də təhsildən 
yayındırılır. Bunun üçün ən ümumi səbəblərdən 
biri qlobal olaraq yanaşsaq təxminən 62 milyon qız 
nə ibtidai, nə də orta məktəbdə iştirak etmir. Erkən 
nigahların sayının artması bəzi mədəniyyətlərə 
görə qızlar ali təhsil oxumaz onsuz ki, axırda 
evdar xanım olacaqdılar kimi baxışlar həmçinin 
oğlanların yuxarı sinifyaşlarından təhsildən ayrılıb 
maddi kömək məqsədi ilə və ya “sən oğlansan 
iş həyatına alış, əməyə alış” kimi baxışların 
olması hətta müasir dünyamızda belə gender 
bərabərsizliyi məsələsini ortaya qoyur. Burada əsas 
məsələ qız və oğlan ayrıseçkiliyi etmədən onların 
təhsildən yayındırmalarının qarşını almaq, sağlam 
cəmiyyətdə bərabər sosial təhsil iş imkanlarının 
genişlənməsini təmin etməkdir. Gender bərabərliyi 
məsələsini təkcə sözdə deyil, əməldə də, təmin 
etmək üçünsə bu məsələnin nəzəri və metodoloji 
baxımdan təhlili xüsusi əhəmiyyət kəsb edir.

Özünəməxsus qanunauyğunluqları və prinsipləri 
olan gender elminin aşılanmasının nəzəri əsaslarını 
pedaqoji elmlər sistemində də, reallaşdırılması 
təlim-tərbiyə prosesinin səmərəliliyinin 
artırılmasına kömək edə bilər.

 Bütün elmlər kimi genderşünaslıqda 
qanunauyğunluqlar, prinsiplər və metod-lar 
elmi nəzəriyyənin əsas komponentləridir və 
“qanunauyğunluq müəyyən şəraitlərdə obyek-
tiv, əhəmiyyətli, zəruri, ümumi, sabit və təkrar 
olunan qarşılıqlı əlaqələri əks etdirir”. Gender 
bərabərliyinin aşılanmasında əsas hesab edilən 
qanunauyğunluqlar əsasən belə təsnif edilir:

1.Qrupun tərkibinin tarazlığı qanunauyğunluğu. 
Bu qanunauyğunluq gender tarazlığı prinsipindən 
irəli gəlir ki, bu qrupda gender tərkibinin 

balanslaşdırılması ilə, yəni qrup tərkibində olan 
oğlan və qızların sayının bərabərləşdirilməsi ilə 
müəyyən tarazlığın saxlanmasına kömək edir. 
Araşdırmalara görə, “çox vaxt oğlanların çoxluq 
təşkil etdiyi auditoriya qarşısında qızların elmi 
və ya texniki mövzularda çıxış etməsi çətin olur. 
Oğlanlarsa kiçik qrupda şəxsi mövzuda danışdıqda 
çətinlik çəkirlər” Belə qruplarda müəllimlər 
qrupdakı üzvlərin təkcə sayda deyil, qrupun 
tərkibindəki qızların və oğlanların bərabər təmsil 
olunmasına xüsusi diqqət yetirməlidirlər, çünki 
bu qanunauyğunluğun nəzərə alınması, yəni təlim 
prosesində, xüsusilə interaktiv təlimdə qrupun 
gender tərkibinin tarazlığının saxlanılması həm 
pedaqoji səmərəlilik, həm də gender baxımından 
əhəmiyyətlidir.

2.Gender identikliyinin formalaşması qanuna-
uyğunluğu.Bu insanın kişi və ya qadın qrupuna 
mənsubiyyətini xarakterizə edən sosial eyniyyət 
strukturudur. Eyniyyət anlayışı ilk dəfə əsaslı 
şəkildə E.Erikson tərəfindən müəyyənləşdirilib. 
Anlayışa görə insan öz mövcudluğunu 
təkrarsızlığını görməklə yanaşı digər insanlarla 
bərabərlik dərəcəsini görməyə imkan yaradır. Ötən 
yüzilliyin 80-ci illərindən etibarən sosial eyniyyət 
nəzəriyyəsində gender eyniyyəti etnik, profes-
sional, vətəndaş və digər strukturlarla yanaşı, 
şəxsiyyətin sosial eyniyyəti strukturlarından biri 
kimi təfsir edilir. Gender eyniyyəti anlayışı cinsi 
rollar eyniyyəti anlayışından daha genişdir və cinsi 
eyniyyət anlayışı ilə sinonim deyil. 

3. Müəllim tərkibinin gender bərabərliyi 
qanunauyğunluğu. Belə ki, orta ümumtəhsil 
müəssisələrində pedaqoji kontingentin tərkibində 
gender balansının tənzimlənməsi təlim-tərbiyə 
işinə müsbət təsir göstərən amildir. Təhsil 
müəssisələrində kişi pedaqoqlar nəinki oğlanlarda 
kişi xüsusiyyətlərinin inkişafına və gender iden-
tikliyinin formalaşmasına, eyni zamanda qızların da 
gender identikliyi cəhətdən inkişafına müsbət təsir 
göstərən amillərdəndir. Bu zaman həm qızlar, həm 
də oğlanlar kişilik etalonlarını və davranışını kişi 
müəllimlər ilə ünsiyyət prosesində mənimsəyirlər. 
Bu baxımdan bu qanunauyğunluğun məktəblərdə 
nəzərə alınması aktual məsələrdən biridir. Bu 
qanunauyğunluğun geniş tətbiqi uşaqlarda gen-
der özünüdərketməsinin formalaşmasına, müsbət 

gender təcrübəsinin qazanılmasına, gender davranış 
modelləri haqqında biliklərin genişlənməsinə, 
cinslərarası münasibətlərin qarşılıqlı hörmət və 
ehtiramın əsasında qurulmasına şərait yarada bilər. 

4. Gender davranış modelinin formalaşması 
qanunauyğunluğu. Bu qanunauyğunluq tərbiyə 
olunanlarda oğlan və qızların davranışında eqalitar 
mövqeyin nəzərə alınması ilə onların daha yaxşı 
adaptasiyasına və özünüreallaşdırmasına gətirib 
çıxarır.

5. Tərbiyə olunanlarda gender xarakterinin 
formalaşması qanunauyğunluğu. Gender iden-
tikliyinin formalaşması prinsipindən irəli gələn 
bu qanunauyğunluğa görə qrup daxilində həm 
oğlanların, həm də qızların olması oğlanlarda 
kişilik xüsusiyyətlərinin, qızlarda isə qadınlıq 
xüsusiyyətlərinin formalaşmasına müsbət təsir 
göstərir.

Şagirdlərə gender bərabərliyi dəyərlərinin 
aşılanması prosesində istinad ediləcək prinsiplər isə 
belə qruplaşdırılır: 

1.Təkcə gender xüsusiyyətlərini deyil, eyni 
zamanda insanın sosial inkişafına təkan verən 
ümumi prinsiplər: təbiətəmüvafiqlik prin-
sipi, mədəniyyətəmüvafiqlik prinsipi, fərdi 
yanaşma prinsipi, dəyər çalarlı istiqamət prinsipi, 
özünüaktuallaşdırma prinsipi, seçmək prinsipi, 
yaradıcılıq və uğur prinsipi, inam və dəstək prinsipi.

2. Ancaq gender yanaşmasını özündə ehtiva edən 
prinsiplər: eqalitarizm prinsipi, gender identikli-
yinin formalaşması prinsipi, gender tarazlığı prin-
sipi, mühiti nəzərəalma prinsipi.

Təbiətəmüvafiqlik prinsipinə əsasən oğlan 
və qızların gender tərbiyəsində uşaqların yaş 
xüsusiyyətləri nəzərə alınmalı, fərdi xüsusiyyətlər 
qorunub saxlanılmalıdır. Uşaqları vaxtından əvvəl 
inkişafa sövq etdirmədən onları necə varsa elə də 
qəbul etmək, öyrətmək və tərbiyə vermək lazımdır. 
Bu prinsipə görə uşaqda cismani və ruhi inkişaf 
təbii qanunlara əsaslanmalıdır. Çünki insan sosial 
varlıqdır və sosial təbiətin qanunları çərçivəsində 
fəaliyyət göstərir, inkişaf edir. Uşaqların cin-
si-rol tərbiyəsi konsepsiyasını əsas götürən 
L.İ.Stolyarçuka görə müasir şəraitdə təbiətəvarilik 
prinsipini inkişaf etdirən zaman oğlan və qızları 
təbiətin bir hissəsi kimi qəbul etmək lazımdır. Bu 
prinsip pedaqogikada Y.A.Komenski, J.J.Russo, 

K.D.Uşinski tərəfindən irəli sürülmüşdür.
 Mədəniyyətəmüvafiqlik prinsipi XVII əsrdə 

pedaqogikada C.Lokk, K.A.Helvetsi, İ.H.Pestalossi, 
A.Disterveq, K.D.Uşinski, P.T.Kapterev tərəfindən 
inkişaf etdirilmiş və formalaşdırılmışdır. Bu 
prinsipə görə uşaqların tərbiyəsi, təhsili, ümumi 
sosial inkişafı mədəni dəyərlərə uyğun olaraq 
aparılmalıdır. Çünki “sosial varlıq kimi insan öz 
həyat və fəaliyyəti prosesində konkret mədəniyyət 
içərisində yaşayır, həmin mədəniyyəti əxz edir, 
bu əsasda inkişaf edir və formalaşır”. Bu mədəni 
dəyərlər cəmiyyətin mədəni səviyyəsinə, xalq 
adət-ənənələrinə əsaslanır. Bu prinsip uşaqların 
gender tərbiyəsində bəşəri və milli, regional 
dəyərlərlə bərabər, onların müstəqilliyinin, şəxsi 
ləyaqətinin nəzərə alınmasını, onlarda müa-
sir dövrün mədəni dəyərləri baxımından qadın 
və kişi münasibətlərində gender tarazlığının 
saxlanılmasının ön plana çəkilməsini əsas götürür.

Seçim prinsipi. E.V.Bondarevskaya və 
L.İ.Stolyarçuk tərəfindən araşdırılmışdır. Seçim 
olmadan uşağın inkişafı və özünüreallaşdırma 
qabiliyyətinin formalaşması çətin olur. Belə ki, hər 
bir qadın və kişi öz şəxsi tərzini seçməklə bərabər, 
həm də öz daxili dünyasını, kişi və ya qadın 
fərdiliyini seçmək hüququna malik olur. 

Mühiti nəzərəalma prinsipi. İnsanın həm 
fərdi sosial inkişafının, həm də cinsi-rol 
oriyentasiyasının, gender tərbiyəsinin mühitdən 
asılı olmasını özündə ifadə edir və hər bir şəxsin 
gender tərbiyəsində bunun nəzərə alınması zərurət 
kimi qarşıya qoyulur. Mühit amili həm gender, həm 
də “sosial tərbiyə prosesinə stimullaşdırıcı təsir 
göstərə, məzmunlaşdıra, neytrallaşdıra və hətta əks 
təsir göstərə bilər”. İnsanların gender mədəniyyəti, 
davranışı və tərbiyəlilik səviyyəsi mühit amilinin 
təsirilə formalaşa və ya digər istiqamətdə özünü 
göstərə bilər.

İnam və dəstək prinsipi E.N.Kamenskayaya görə 
humanist dəyərlərə əsaslanır. E.V.Bondarevskayanın 
fikrincə pedaqoji dəstək uşağa dəstək göstəril-
məsinə, onu olduğu kimi qəbul etməyə, onunla 
empatik münasibətə, dialoqa, fikirlər mübadiləsinə 
əsaslanır. Gender yanaşmasının pedaqoji 
nəzəriyyəsinə əsasən bu prinsip hər bir uşağın 
gender aspektindən özünüreallaşdırmasını, təsdiq 
etməsini və uşağa tərbiyəçinin tolerant münasibətini 

özündə birləşdirir. Bu prinsipə əsaslanan ped-
aqoqlarla uşaqlar və gənclər arasında qarşılıqlı 
inama əsaslanan münasibət yaranır. Bu zaman 
şagird asanlıqla öz sirrini müəllimə aca bilir, gen-
der cəhətdən özünütəsdiqetmədə onun köməyinə 
arxalanır.

Pedaqogikada gender yanaşmasının baza prinsipi 
eqalitarizm prinsipini S.V.Ştılyova gender tərbiyəsi, 
İ.S.Klesina gender sosiallaşması, İ.S.Stolyarcuk 
cinsi-rol tərbiyəsi aspektindən işləmişdir. Bu prinsip 
cinslərin bütün sferalarda, həyat fəaliyyətinin bütün 
sahələrində bərabərliyini nəzərdə tutur və bu za-
man cinslərin əməkdaşlığı və tərəfmüqabilliyi üçün 
münbit şərait yaranır. Belə ki, həm siyasi, həm ic-
timai, həm də sosial cəhətdən bərabərlik şəraitində 
yaşamaq hər iki cins arasında gender mədəniyyətinə 
əsaslanan münasibətlərin yaranmasına gətirib çıxara 
bilər.

Gender tarazlığı prinsipi gender bərabərliyi 
dəyərlərinin aşılanmasında əsas götürülən baza 
prinsiplərindən biridir. Bu prinsipə görə orta 
ümumtəhsil müəssisələrindəki pedaqoji tərkibdə 
qadın və kişilərin sayı bərabər olmalıdır ki, on-
lar öz gender davranışları ilə uşaqlarda gender 
mədəniyyətini formalaşdıra bilsinlər. Bu sahədə 
müəllimin şəxsi nümunəsi güclü rola malik-
dir. Gender tarazlığı prinsipi L.İ.Stolyarçukun 
tədqiqatlarında araşdırılmış və elmi cəhətdən 
əsaslandırılmışdır.

Tələbələrə gender bərabərliyi dəyərlərinin 
aşılanması zamanı istifadə edilən metodlara dialoq 
metodu, konkret gender situasiyalarının analizi və 
gender problemlərinin qrup halında disskusiya yolu 
ilə təhlili, oyun metodları (gender oyunları), ped-
aqoji dəstək,seçim vəziyyətinin yaradılması metodu 
aiddir

1.Konkret gender situasiyalarının analizi şüurlu 
fəaliyyətin ətraf mühitə adaptasiyasının inkişafına 
istiqamətlənmiş metoddur. E.N.Kamenskayaya 
görə, bu öyrənənlərin aktiv düşünmə və gender 
tapşırıqlarının təhlil edilməsi qabiliyyətini inkişaf 
etdirir və gender təcrübəsinin toplanmasına şərait 
yaradır. 

Gender situasiyalarının özü də problemli 
situasiya, qiymətləndirmə situasiyası, illüstrasiya 
situasiyasına bölünür.

Gender problemi üzrə qrup şəklində diskussiya 

dialoji metod olub gender prob-lemlərinin birgə 
nəzəri, praktik müzakirəsinə və həllinə şərait 
yaradır. Belə diskus-siyada iştirakçılar öz şəxsi 
fikirlərini dəqiq və aydın ifadə etməyi, öz mövqeyi-
ni fəal müdafiə etməyi, faktlar əsasında etiraz 
etməyi öyrənirlər. Tədqiqatçı E.N.Kamenskaya 
yazır: “qruplarla disskusiya əsasən maskulin 
xüsusiyyətlərə cavab verir, ancaq biz hesab edi-
rik ki, disskusiyada iştirak etməklə qızlar inam 
və öz nöqteyi-nəzərini müdafiə etmək qabiliyyəti 
qazanırlar”. 

 Qruplarla diskussiyanın daha effektli və 
məhsuldar keçməsi üçün əvvəlcədən müzakirə 
olunacaq suallar hazırlanmalı, müzakirəyə daha 
çox iştirakçı cəlb etmək, düzgün olmayan fikirləri 
diqqətdən kənarda qoymamaq, onlara o dəqiqə yox, 
təhlil yolu ilə cavab tapmaq lazımdır. Sonda alınan 
cavablar müqayisəli, kollektiv şəkildə təhlil və 
müzakirə edilməlidir.

Həyatda gender rolları və gender identikliyinin 
müəyyən edilməsi təcrübə-oyun vasitəsilə həyata 
keçirilir.Oyun prosesində gender psixodramından 
istifadə iştirakçılarda emosionallığı artırır, onların 
özlərini sosial cəhətdən tam şəxsiyyət kimi dərk 
etmələrinə şərait yaradır. 

Gender tərbiyəsində pedaqoji dəstək 
iştirakçıların şəxsi potensialını gender aspektindən 
açmaqla bərabər, pedaqoqun bu sahədə çətinliklə 
qarşılaşan uşağa bu çətinliyi dəf etməkdə yardım 
etməsinə şərait yaradır.

Seçim situasiyasının yaradılması metodu 
oğlan və qızlara öz seçiminə görə məsuliyyət 
daşımağı, müstəqilliyi öyrədir. Bu situasiyadan 
əvvəl iştirakçıların seçimə hazırlıqlarının səviyyəsi, 
situasiyanın pedaqoji cəhətdən faydalılığı, 
iştirakçıların seçimə həvəsləndirilməsi diqqət 
mərkəzində saxlanılmalıdır. 

Açar sözlər: şagird, gender bərabərliyi dəyərləri, 
gender identikliyi, dərsliklərin gender ekspertizası, 
gender stereotipləri.

SUMMARY
Gender is a new perspective and a new world-

view on women’s and men’s position in society. 
Gender is a social construction of gender relations. 
Gender asymmetry as a reflection of gender social 
reality, gender relations, gender balance, gender 
values, gender studies, etc. Naturally, the politi-
cal and social processes in the world have changed 
the view of a number of stereotypes. As a result, 
gender analysis has become one of the key factors 
in the social democratic situation in society today. 
There is both a social and pedagogical side to this. 
No matter what state you live in, a basic reality is 
human right. It plays a leading role in improving 
the health, education, protection and well-being of 
girls and boys, starting with eradicating poverty in 
all aspects of a healthy society that supports sexual 
attendance. From a social point of view, the use 
of social relations by members of both sexes cre-
ates opportunities and other opportunities for legal 
norms of behavior, which in turn creates more 
responsibility and ensures the establishment of a 
humane society. The analysis of theoretical and 
methodological bases of gender equality in educa-
tion will create conditions for a healthier society in 
the future.

Keywords: student, values of gender equality, gen-
der identity, gender expertise of textbooks, gender 
stereotypes

РЕЗЮМЕ
Гендер - это новый взгляд на положение 

женщин и мужчин в обществе. Гендер - это 

социальная конструкция гендерных отношений. 
Гендерная асимметрия как отражение гендерной 
социальной реальности, гендерных отношений, 
гендерного баланса, гендерных ценностей, 
гендерных исследований и др. Естественно, что 
политические и социальные процессы в мире 
изменили представление о ряде стереотипов. 
В результате гендерный анализ стал одним 
из ключевых факторов современной социал-
демократической ситуации в обществе. В этом 
есть как социальная, так и педагогическая 
сторона. Независимо от того, в каком состоянии 
вы живете, основная реальность - это право 
человека. Он играет ведущую роль в улучшении 
здоровья, образования, защиты и благополучия 
девочек и мальчиков, начиная с искоренения 
бедности во всех аспектах здорового общества, 
которое поддерживает сексуальное присутствие. 
С социальной точки зрения использование 
социальных отношений представителями 
обоих полов создает возможности и другие 
возможности для правовых норм поведения, 
что, в свою очередь, создает большую 
ответственность и обеспечивает создание 
гуманного общества. Анализ теоретических и 
методологических основ гендерного равенства 
в образовании создаст условия для более 
здорового общества в будущем.

Ключевые слова: студент, ценности 
гендерного равенства, гендерная идентичность, 
гендерная экспертиза учебников, гендерные 
стереотипы.

AZƏRBAYCANDA GƏNCLƏRİN 
ƏMƏK BAZARININ 
DÖVLƏT TƏRƏFİNDƏN 
TƏNZİMLƏNMƏSİ

RÜBABƏ ŞƏFİBƏYLİ 
Bakı Dövlət Universitetinin 

Sosiologiya kafedrasının doktorantı 

E-mail: rshafibayli@gmail.com

Azərbaycanın Respublikasının öz müstəqilliyini 
əldə etdikdən sonra bazar münasibətləri sisteminə 
keçidi ilə əlaqədar əhalinin məşğulluğu və bu 
məsələnin həll olunması mexanizmi sahəsində çox 
saylı yeni və mürəkkəb sosial-iqtisadi problemlərin 
meydana çıxmasına səbəb olmuşdur. Bu nöqteyi 
nəzərdən, problemlərin tədqiq edilib öyrənilməsi 
onlara həm tamamilə yeni nəzəri-metodoloji bu-
caqdan, həm də formalaşmaqda olan əmək bazarının 
qanunları və tələbləri baxımından yanaşılmasını 
tələb edir. [ 13 ] Yeni müstəqillik qazanmış dövlət 
olaraq bu kimi problemlərin lazımi səviyyədə yerinə 
yetirilməsi bir sıra infrastrukturların təsis olunmasını 
da şərtləndirir.

19-cu əsrin sonu – 20-ci əsrin əvvəllərində 
Qərbi Avropada sosial siyasət məfhumu, bazar 
iqtisadiyyatının ilkin inkişaf mərhələsində 
formalaşmış və həmin dövrdən etibarən sosial 
siyasət dövlət siyasətinin əsas tərkib hissəsi kimi 
əhalini bazar iqtisadiyyatının mənfi təsirlərindən 
müdafiə etməyə başlayıb. [ 9 , s.66 ] Müstəqil 
Azərbaycan Respublikasının sosial dövlət kimi 
formalaşması bu sahədə həyata keçirəcəyi strate-
jik addımların ilkin göstəricilərindən hesab oluna 
bilər. Bu baxımdan Azərbaycan Respublikasının 
Konstitusiyasında mövcud olan 15, 16 və 38-
ci maddələri dövlətin sosial yönümlü olmasına 
nümunə olaraq göstərmək olar.

Azərbaycan Respublikası nəinki siyasi gücünü, 
həmçinin daxildə sosial-iqtisadi gücünü artırmaq 
üçün son illərdə yerinə yetirilən sosial-iqtisadi 
siyasətin əsas istiqamətlərindən biri kimi əmək 
bazarının inkişafı və işçi qüvvəsindən səmərəli 
istifadə edilməsini göstərmək olar. Əmək bazarının 
yüksək səviyyədə inkişaf etməsi və dövlət üçün 

səmərəli olması üçün bu sahədə dövlətin lazımi 
tədbirlər görməsi vacibdir.

Əmək bazarı dedikdə işçi qüvvəsinə tələb 
və təklifin məcmusu başa düşülür, həmçinin iş 
yerlərinin dinamikası, yəni daim artıb azalması, 
dəyişməsi, iş yeri və iqtisadi cəhətdən fəal hesab 
olunan insanların sahə, ərazi, demoqrafik və peşə-
ixtisas cəhətdən təsərrüfat sahələrinə uyğun olaraq 
yerləşməsi hesab olunur. Əmək bazarında o insan 
iqtisadi cəhətdən fəal hesab edilir ki, həmin insan 
məşğul olmayan, yəni iş yeri axtarandır; həmçinin 
işlə təmin olunmağına baxmayaraq o işdən razı de-
yil, buna görə də digər və ya ikinci iş yerləri axtarır; 
eyni zamanda müəyyən bir müəssisədə çalışır, lakin 
iş yerini itirmək təhlükəsi var. Bu nöqteyi nəzərdən 
əmək bazar heç də sadə məvhum olmayıb, özündə 
müxtəlif sosial-iqtisadi münasibətlərin qarşılıqlı və 
asılı əlaqələrini birləşdirir.

Əmək bazarının strukturuna öncə onun obyekti 
və subyektini daxil etmək lazımdır. Bu baxımdan 
satıcı və alıcı əmək bazarının subyekti olaraq 
hesab olunur. Digər bazarlardan fərqli olaraq əmək 
bazarında istənilən şəxs satıcı və alıcı kimi çıxış 
edə bilməz, bu şəxslər, yəni subyekt hesab olunan 
insanlar sosial-iqtisadi vəziyyətinə görə müəyyən 
olunmuş insanlardır. Bu nöqteyi nəzərdən subyekt 
kimi satıcı qismində mütəmadi olaraq öz istehsal 
vasitələri olmayan, yaşam vasitələrinə sahib-
lik baxımından çatışmazlıqlar yaşayan, öz işçi 
qüvvəsinin mülkiyyətçisi hesab olunur. Digər bir 
subyekt olaraq alıcı mövqeyində isə iş verən, yəni iş 
şəraiti təqdim edən, öz işçi qüvvəsini təqdim edən 
satıcını müvafiq işlə təmin edən istehsal vasitələrinin 
mülkiyyətçisi hesab olunur.

Müasir dövrdə Respublikamızda milli-dövlət-

UOT 316

çilik ənənələrimizin qorunub saxlanması, milli 
mənafelərimizin lazımınca möhkəmləndirilməsi və 
gələcək nəsillərə ötürülməsi, təkmilləşdirilməsi və 
bu sahədə əsaslı addımların atılması, ölkənin iqtisadi 
cəhətdən gücünün artırılması və əhalinin dövlətin 
iqtisadi siyasətinin bir hissəsi və aparıcı parçası ola-
raq görülməsi, vətəndaşların yaşam standartlarının 
inkişaf etdirilməsi, beynəlxalq normalara uyğun 
hala gətirilməsi, dövlətin iqtisadi gücünün əsası 
kimi iqtisadi cəhətdən fəal əhalinin və onların 
əmək potensialından maksimum dərəcədə yüksək 
səviyyədə istifadə edərək dövlətin sosial-iqtisadi 
siyasi xəttinə lazımi fayda vermək, bu sahədə əsas 
da gənc vətəndaşların həm zehni, həm də fiziki 
cəhətdən əmək bacarığından yetəri qədər istifadə 
etmək ölkənin bu sahədə yerinə yetirmək istədiyi 
uğurlu siyasi kursun fəaliyyət planına daxil olan 
məsələlərdən biri hesab olunur. Ümummilli lideri-
miz Heydər Əliyevin miras qoyub getdiyi uğurlu 
siyasətin davamçısı kimi İlham Əliyev hakimiyyətdə 
olduğu ilk illərdən başlayaraq dövlətin böyük 
uğurlar əldə edərək iqtisadi və sosial baxımdan 
dünyanın bir çox aparıcı dövləti ilə müqayisə oluna-
caq səviyyəyə çatmasına gətirib çıxarmışdır.

Respublikamızda aparılan iqtisadi islahat-
lar nəticəsində ölkə daxilində nəzərə çarpacaq 
dərəcədə keyfiyyət baxımından mühüm dəyişikliklər 
ölkənin iqtisadi inkişafını şərtləndirmişdir. İqtisadi 
vəziyyətin dinamik olduğu bu dövrlərdə dövlətin 
qəbul etdiyi tədbirlər planı və bu istiqamətdə yerinə 
yetirdiyi fəaliyyətlər ölkədə aparılan islahatların 
səmərəsini sübut edir. Xüsusilə də iqtisadi inkişafa 
nail olmaq üçün qeyri-neft sektorunun inkişafına 
yönəlmiş stratejik addımlar diqqətə layiqdir. Bu 
nöqteyi nəzərdən əhalinin, xüsusən də gənclərin 
məşğulluğunun təmin olunması, onların dinamik 
potensialından istifadə olunması dövlət siyasətinin 
basilica prioritetlərindən biri hesab olunur. Bu 
sahədə atılan ilkin addım kimi bir sıra dövlət 
müəssisələrinin, infrastrukturların, məşğulluq 
idarələrinin açılmasını göstərmək olar. 

Respublikmaızda son dövrlərdə həyata keçirilən 
siyasi kursun tərkib hissəsi kimi sosial siyasət 
sahəsində də mühüm addımlardan biri dövlətin 
əhalinin məşğulluq səviyyəsinə olan ciddi diqqəti 
və qayğısıdır. Ölkə əhalisinin məşğulluq dərəcəsini 
maksimuma yüksəltmək üçün məşğulluğa dair 

dövlət siyasətinin yerinə yetirilməsi və bu sahədə 
əhalinin, xüsusən də gənc təbəqənin bacarıqlarından 
səmərəli formada istifadə edilməsi qarşıda duran 
məşğulluğa dair siyasətin hədəflərindən başlıcası 
hesab oluna bilər. 

İşsizlik problemi, iqtisadi cəhətdən fəal əhalinin 
müvafiq işlə təmin etmək məsələsi müstəqillik 
qazandıqdan sonar dövlətimizin qarşısında duran, 
həll olunması gərəkən vacib vəzifələrdən biridir.

Məhz bu baxımdan 1991-ci il iyunun 27-də, 
yəni müstəqil Azərbaycan Respublikasının 
yaran masından bir neçə ay əvvəl Azərbaycan 
Respublikasında “Əhalinin məşğulluğu haqqında” 
qəbul edilmiş Konstitusiya qanununa dəyişikliklər 
edilməklə Prezident Heydər Əliyevin 9 avqust 2001-
ci il tarixli fərmanı ilə “Məşğulluq haqqında” qanun 
qüvvəyə mindi. Elə məhz bu qanunda məşğulluq, 
məşğul və işsiz əhali anlayışlarının məzmunu və 
vətəndaşların işsizlik statusu müəyyənləşdirildi.[13] 
Bu qanunun qəbul olunması əhalinin, xüsusilə əmək 
qabiliyyətli gənclərin əməyə cəlb olunması, onların 
əmək bazarının dövlət tərəfindən tənzimlənməsi 
üçün də mühüm addım oldu.

İqtisadi kateqoriya kimi məşğulluq anlayışı 
iqtisadi cəhətdən fəal olan əhalinin əmək bazarında 
ictimai faydalı əməkdə iştirakı nəticəsində yaranmış 
əlaqələr cəmi hesab olunur. Məşğulluq sahəsindəki 
yerinə yetirilən siyasət iqtisadi cəhətdən fəal 
əhalinin əmək münasibətlərini, minimum əmək 
haqqı əldə etmək hüququnu, təhsil və kadr hazırlığı 
səviyyəsinin təkmilləşdirilməsini, əmək bazarının 
dövlət tərəfindən nizamlanmasını əhatə edir. Çox 
şaxəli bu fəaliyyət planı ölkənin əmək bazarı 
modelini formalaşdırır. Son 15 ildə ölkəmizdə 
iqtisadi sahədə aparılan islahatlar, qəbul olunan 
qanunlar əmək bazarı sferasında artan keyfiyyət 
dəyişikliklərinə səbəb olmuşdur.

2013-cü ildə Respublikamızda iqtisadi cəhətdən 
fəal əhalinin sayı 2000-ci illə müqayisədə 387,6 min 
nəfər artaraq 4757,8 min nəfər olmuşdur. Bunlardan 
4521,2 min nəfərini iqtisadiyyatla məşğul olanlar, 
236,6 min nəfərini isə işsiz əhali təşkil etmişdir. [7 
, s.175 ] 13 il dövründə ölkə iqtisadiyyatında bu 
göstərici qəbul olunan məşğulluq haqqında qanunun 
səmərəsindən xəbər verir.

Respublikamızda 2019-cu ildə məşğul əhalinin 
sayı 4938,5 nəfər olmuşdur. 2015-ci ildə 4671,6 

nəfər olmuşdur. İşsiz statusu verilmiş şəxslərin yaş 
qrupları 2019-cu ildə 15-29 yaş arası 1% 15-19 
yaş, 10,7% 20-24 yaş, 17,2% 25-29 yaş gənclərdir. 
Azərbaycanda 2019-cu ildə işsiz əhalinin sayı 
251,6 nəfər olmuşdur. [ 12] Bu göstərici də 2013-
cü illə müqayisədə 6 il ərzində demoqrafik artımı 
da nəzərə alsaq, demək olar ki, eynidir. Bunun 
əsas səbəblərindən biri ölkə əhalisinin demoqrafik 
baxımdan gənc nəslin üstünlük təşkil etməsidir.

Əhalinin, xüsusən də gənc nəslinin əmək 
məşğuliyyətini təmin etmək üçün onların peşə 
hazırlığına dövlət dəstəyi danılmaz faktdır. Bu 
baxımdan 2005-ci ildə dövlət məşğulluq agentliyinin 
yerli qrumları tərəfindən 29 yaşınadək olan gənclərin 
572 nəfəri, 2019-cu ildə isə 1977 nəfər gənc peşə 
təliminə göndərilib. Bu gənclərdən 1560 nəfəri ilk 
dəfə hazırlanan, 32 nəfəri yenidən hazırlanan, 385 
nəfəri isə ixtisas artıranlardır. [ 12 ]

Dövlət qulluğunun vəzifələrini tutmuş işçilərin 
say və yaş qrupları üzrə bölgüsünə əsasən 
Respublikamızda 2019-cu ildə 30 yaşadək olan 
gənc vətəndaşların ölkə üzrə 5089 nəfəri Ali 3-cü 
təsnifatlar üzrə inzibati vəzifələrə, 4-7-ci təsnifatlar 
üzrə inzibati vəzifələrə, o cümlədən yerli icra 
hakimiyyətinin başçısının müavini, şöbə müdiri, 
sektor müdiri, baş məsləhətçi, aparıcı məsləhətçi 
və s. kimi müxtəlif dövlət əhəmiyyətli vəzifələr 
tutmuşlar. [12] Bu göstəricilər dövlətin gənc nəslin 
yüksək səviyyəli peşə və kadr hazırlığına sahib bir 
fərd kimi yetişməsində dəstək və qayğısının sübutu-
dur.

İqtisadi cəhətdən fəal əhalinin əməyinin xarakteri 
və məzmununa görə işçilərin sosial-peşə strukturu-
nun formalaşması onların zehni, fiziki, idarəetmə və 
icra qabiliyyəti kimi əməyi ilə şərtlənir. [11, s.111]

Respublikamızda gənclərin peşə təhsilindən 
əmək bazarına inteqrasiyasını yüksəltmək üçün 
məsləhət və karyera sahəsində planlaşdırma 
xidmətlərinin inkişaf etdirilməsi, həmçinin rəqəmsal 
texnologiyalardan yüksək səviyyədə istifadə edilərək 
təkmilləşdirilməsi, mərkəzləşdirilmiş kar yera 
portalının yaradılması respublikamızda gənclərin 
peşə təhsilinin inkişafına, təhsil səviyyəsinin yüksək 
standartlara uyğunlaşdırmaq üçün Prezident İlham 
Əliyev tərəfindən müxtəlif illərdə qəbul olunmuş 
xaricdə təhsillə bağlı dövlət proqramlarının yerinə 
yetirilməsi və tətbiqi gənclərə dövlət qayğısının 

bariz nümunələrindəndir. Bu baxımdan “Azərbaycan 
Respublikasında peşə təhsili və təliminin inkişafına 
dair Strateji Yol Xəritəsi” qəbul edilmiş, eyni za-
manda Azərbaycan Respublikasının Təhsil Na-
zirliyi yanında Peşə Təhsili üzrə Dövlət Agentliyi 
yaradılmışdır.

Azərbaycan Respublikasının Konstitusiyasındakı 
35-ci maddəyə əsasən “Dövlət işsizliyin aradan 
qaldırılması üçün bütün imkanlarından istifadə 
edir” . Bu maddənin digər bir müddəasına görə 
isə “İşsizlərin dövlətdən sosial müavinət almaq 
hüququ vardır”. Bununla yanaşı “Məşğulluq 
Haqqında” Azərbaycan Respublikası Qanunu-
nun 2001-ci ilin iyun ayında qəbul olunması, eyni 
zamanda 2006-2015-ci illərə dair “Azərbaycan 
Respublikasının məşğulluq strategiyası”, 2007-
2010-cu illər ərzində “Azərbaycan Respublikasının 
məşğulluq siyasətinin həyata keçirilməsi üzrə 
Dövlət Proqramı” və Azərbaycan Respublikasının 
Məşğulluq Strategiyasının həyata keçirilməsi üzrə 
2011- 2015-ci illər üçün Dövlət Proqramı” qəbul 
olunması dövlətin sosial-iqtisadi sahədə yerinə yetir-
diyi siyasi kursun səmərəli fəaliyyəti üçün mühüm 
şərait yaradır. Bu proqramların qəbul olunmasında 
əsas və ilkin hədəf ölkədə işsizliyin azaldılması, 
hətta aradan qaldırılmasıdır. Lakin əmək fəaliyyəti 
ilə məşğul olmayan hər bir şəxs işsiz hesab oluna 
bilməz. Bu baxımdan işsizliyin səviyyəsinin 
dəqiq ölçülməsi üçün nə vaxt və kimin işsiz hesab 
edilməsini əszaslı surətdə müəyyənləşdirmək 
lazımdır. Respublikamızda işsizliyin kəmiyyət 
göstəriciləri ilə Dövlət Statistika Komitəsi və 
Əhalinin Sosial Müdafiəsi Nazirliyi yanında Dövlət 
Məşğulluq Xidməti məşğul olur.

İşsiz əhalinin hesablanması müstəvisində 
qadınların və gənclərin göstəricilərinin yüksək 
olması məşğulluq sahəsində nəzərə çarpan mühüm 
problemlərdəndir. 2007-ci illə müqayisədə 15-24 
yaşlı gənclərin işsizlik səviyyəsi nisbətən azalaraq 
2017-ci ildə 12,9 faiz olaraq respublika üzrə orta 
göstəricidən 2,6 dəfə çox olmuşdur. 15-29 yaşlı 
gənclərin məşğulluq göstəricisi 2017-ci ildə 9,2 
faiz olaraq, ölkə üzrə orta göstəricidən 1,8 dəfə çox 
olmuşdur.

İqtisadi termin kimi işsizlik hadisəsi işçinin 
istəyindən asılı olmayaraq əmək fəaliyyətindən 
istifadə edə bilməmək, uzun müddət işə düzələ 

bilməmək səbəbindən, eyni zamanda muzdlu 
əməklə işləyən və iş verən, yəni işlə təmin edən 
arasında əmək müqaviləsinin pozulması nəticəsində 
dayandırılması hesab olunur. [ 7, s.183 ] 

İşsizlik problemi nəinki iqtisadi cəhətdən fərdi 
çətin vəziyyətə salır, həmçinin sosial-psixoloji 
cəhətdən də işsiz şəxs ruhdan düşmüş, özünü 
cəmiyyətdən, insanlardan, əsas da ailəsindən təcrid 
olunmu, yalnız buraxılmış hiss edir. Bu nüans 
əsasən gənclər arasında tez-tez rast gəlinən bir 
haldır. Gənclər Respublikamızda əhalinin demo-
qrafik baxımdan aparıcı hissəsini təşkil edir və bu 
baxımdan onların sosial-psixoloji sağlamlığı da 
dövlətin diqqət və qayğısından kənarda qala bilməz. 

İşsizlik problemi eyni zamanda sosial qrup-
lar, siniflər arasında da müəyyən problemlərin 
yaranmasına səbəb ola bilər. Bu baxımdan Mark-
sizm nəzəriyyəsinin tərəfdaşlarına görə, siniflər 
arasında iqtisadi fərqlər əsasında onların siyasi 
həyatda və mədəniyyətdə fərqliliyi formalaşır. 
Beləliklə, bu təlim siyasi, mədəni, ideoloji, sosial-
psixoloji fərqlərin olduğunu qəbul etməklə yanaşı, o, 
bütün bu fərqləri iqtisadi sahədəki fərqlərin davamı 
kimi nəzərdən keçirir. [ 11, s.109 ]

Azərbaycan dövlət məşğulluq agentliyinin yerli 
qurumları tərəfindən ölkə üzrə qeydiyyata alınmış 
işsiz şəxslərin sayı 2020-ci ilin yanvar ayının 
əvvəlinə 81,3 min nəfər olmuşdur [12]. Bu göstərici 
ötən illərlə müqayisədə əsaslı şəkildə müsbət 
istiqamətdə dəyişikliyin sübutu olub, ölkəmizin 
növbəti illərdə əmək bazarı və məşğulluğunun 
dövlət tərəfindən tənzimlənməsi baxımından çox 
ümidvericidir.

İşsizliyin yaranmasına səbəb olan amillərdən biri 
də müəssisənin özəlləşdirilməsi nəticəsində onların 
mülkiyyət formasının dəyişdirilməsi cəmiyyətin 
təbəqələşməsinin, bununla da sosial bərabərsizlik 
problemini gücləndirilməsini qeyd etmək olar. [11, 
s.120]

Ölkəmizdə məşğulluğun təmin olunması və 
işsizliyin aradan qaldırılmasında ən mühüm 
problemlərindən biri respublikamızın demoqrafik 
şəraitinin bir çox ölkərələrdən, eyni zamanda Avropa 
ölkələrindən müqayisədə yuxarı olması və nəticə 
olaraq əhali artımı dinamikasının yüksək olması 
məşğulluq sahəsində əhalinin işlə təmin olunması 
məsələsini çətinləşdirir. Bununla belə Respub-

likada əhalinin çoxluğunun gənclər tərəfindən 
təşkil olunması kimi amillərə görə əmək bazarında 
əhalinin məşğulluğunun təmin olunması üçün yetərli 
iş yerləri və müəssisələrin yaradılmasını şərtləndirir. 

Respublikamızda məşğulluq strategiyasının 
reallaşdırılması ilə əlaqədar nəzərdə tutulan 
hədəflərə 2025-ci ilədək bütün əhali qrupları 
(xüsusilə gənclər, qadınlar və əlilliyi olan şəxslər) 
üçün səmərəli məşğulluğa və layiqli əməyə nail 
olmaq; işsizlik səviyyəsini isə 2030-cu ilədək 4 
faizə qədər, eyni zamanda qadınlar və gənclərin 
məşğulluq problemini və işsizlik səviyyəsini mini-
mum səviyyəyə endirmək daxildir[4].

2017-ci ildə Azərbaycan Respublikası Beynəlxalq 
Əmək Təşkilatının rəhbər orqanına üzv seçilmişdir. 
Bu nöqteyi nəzərdən, Azərbaycan dövlətinin 
beynəlxalq arenada inamlı və güvənilir bir dövlət 
kimi tanınmasının göstəricisi hesab olunmalıdır. 
Respublikamızın növbəti illərdə reallaşdırılması 
planlaşdırılan “2019–2030-cu illər üçün Azərbaycan 
Respublikasının Məşğulluq Strategiyası” 
məşğulluğun növbəti 10 illikdə yüksəldilməsinə, 
işçi qüvvələrinin əmək bazarına cəlb olunması və 
inteqrasiyasına, əmək bazarı subyektlərinin aktiv 
fəaliyyətinin təmin olunmasına istiqamətlənir. [4] 
Məşğulluq sahəsində qəbul olunmuş 10 ili əhatə 
edən uzun müddətli tədbirlər planı dövlətimizin 
əhalinin iqtisadi sahədə daha fəal iştirakına cəlb 
olunması və xüsusən də demoqrafik cəhətdən 
üstünlük təşkil edən gənc nəslin əmək bazarına 
inteqrasiyası, əmək bazarının dövlət tərəfindən 
tənzimlənməsi cəhətdən mühüm addımlardan biri 
kimi hesab olunur.

Açar sözlər: sosial siyasət, gənclərin əmək bazarı, 
iqtisadi fəal əhali,  tələb və təklif, işçi qüvvəsi, 
dövlət məşğulluq siyasəti, sosial bərabərsizlik, əmək 
bazarının dövlət tənzimlənməsi.

Шафибейли Рубаба
ГОСУДАРСТВЕННОЕ РЕГУЛИРОВАНИЕ 

РЫНКА МОЛОДЕЖНОГО В 
АЗЕРБАЙДЖАНЕ

Резюме
В качестве нового независимого государства 

Азербайджанская Республика предприняла 
важные шаги для развития социально-
экономической сферы и улучшения занятости. 
Принятие Закона Азербайджанской Республики 
«О занятости населения» в июне 2001 
года, а также принятие «Государственной 
программы по реализации Стратегии 
занятости Азербайджанской Республики на 
2011-2015 годы» являются важными шагами, 
предпринятыми государством в этой области.

Повышение активности экономически 
активного населения, особенно молодежи, 
на рынке труда и поднятие занятости на 
более высокий уровень является показателем 
государственного регулирования рынка труда 
при реализации стратегии занятости.

Ключевые слова: социальная политика, рынок 
труда молодежи, экономически активное 
население, спрос и предложение, рабочая 
сила, государственная политика занятости, 
социальное неравенство, государственное 
регулирование рынка труда.

Shafibayli Rubaba
GOVERNMENT REGULATION OF YOUTH 

LABOR MARKET IN AZERBAIJAN
Summury

As a newly independent state, important steps 
have been taken for developing the socio-economic 
sphere and improving employment in the Repub-
lic of Azerbaijan. The adoption of the Law of the 
Republic of Azerbaijan “On Employment” in June 
2001, as well as the adoption of the “State Program 
for the Implementation of the Employment Strategy 
of the Republic of Azerbaijan for 2011-2015” are 
considered important steps taken by the state in this 
area.

Increasing the activity of the economically active 
population, especially young people, in the imple-
mentation of the employment strategy and bringing 
employment to a high level is an indicator of state 
regulation of the labor market.

Keywords: social policy, youth labor market, eco-
nomically active population, demand and supply, 
workforce, state employment policy, social inequal-
ity, government regulation of the labor market.

